
ԱՄՓՈՓԱԹԵՐԹ
«ԱՐՏԱՔԻՆ ՀԵՏԱԽՈՒԶԱԿԱՆ ԳՈՐԾՈՒՆԵՈՒԹՅԱՆ ԵՎ ԱՐՏԱՔԻՆ ՀՈՏԱԽՈՒԶՈՒԹՅԱՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ

	1. ՀՀ տարածքային կառավարման և ենթակառուցվածքների նախարարություն
	11.11.2022թ.

	
	N ԳՍ/21.1/30510-2022

	1. «Արտաքին հետախուզական գործունեության և արտաքին հե​տա​խու​զության ծառա​յու​թյան մասին» օրենքի լրամշակված նախագծի (այսուհետ՝ Նախագիծ) վերաբերյալ առա​ջար​կում ենք հետևյալը․
Նա​​խագծի 21-րդ հոդվածի 1-ին մասի համաձայն՝ Ծառայությունում պաշտոն կարող է զբա​ղեցնել միայն Հայաստանի Հանրապետության քաղաքացին։ Առա​​ջարկում ենք նշված մա​սում կատարել լրացում՝ սահմանելով, որ Ծա​ռա​յությունում պաշտոն կարող է զբա​ղեց​նել միայն 18 տարին լրացած գոր​ծու​նակ Հայաստանի Հանրապետության քաղաքացին, քա​նի որ Աշխատան​քա​յին օրենսգրքի 257-րդ հոդվածի համաձայն՝ Հայաստանի Հանրա​պե​տու​թյան օրենսդրությամբ սահմանված ծանր, վնասակար, առանձնապես ծանր, առ​անձ​նապես վնասակար աշխատանքներում, ինչպես նաև օրենքով սահ​մանված այլ դեպ​քե​րում մինչև տասնութ տարեկան անձանց ներգրավելն արգելվում է:
	Ընդունվել է

	2. Նույն հոդվածի 5-րդ մասի 2-րդ կետում «դատական կարգով զրկվել է քա​​ղաքացիական կամ այլ ծառայությունում պաշտոն զբաղեցնելու իրա​վուն​քից» բառերը առաջարկում ենք փո​խարինել «դատական կարգով զրկվել է հանրային ծառայության պաշտոն զբաղեցնելու իրավունքից» բառերով, ինչ​պես նաև առաջարկում ենք 5-րդ մասում լրացնել նոր 7-րդ կետ՝ հետևյալ բովանդակությամբ․
«7) տառապում է այնպիսի հիվանդությամբ, որը համայնքային ծառայության պաշտոնում նշա​նակվելու դեպքում կարող է խոչընդոտել ծառայողական պար​​տականությունների կատարմանը և լիազորությունների իրականացմա​նը։»։
	 Ընդունվել է

	3. Նախագծի 24-րդ հոդվածի 2-րդ մասի համաձայն՝ ատեստավորում անց​կաց​նելու հա​մար Ծառայության պետի հրամանով ստեղծվում է ատեստա​վոր​ման հանձնաժողով (հանձ​նաժողովներ): Առաջարկում ենք հստակեցնել, թե ինչ համամասնությամբ, ինչ կազմով և ինչ չափանիշների հիման վրա են ընտրվելու ատեստավորման հանձնաժողովի (հանձնաժողովների) անդամ​նե​րը։
	Չի ընդունվել
Ծառայության պետի հրամանով ստեղծվելիք ատես​տա​վոր​ման հանձնաժողովի (հանձնա​ժո​ղով​նե​րի) կազմին, դրանում ընդգրկվող անդամների ընտ​րության չափանիշներին հանրավոր կլինի անդ​րադառնալ Արտաքին հետախուզության ծա​ռա​յության ստեղծումից (կանոնադրության, այդ թվում՝ կառուցվածքի հաս​տա​տումից) և համա​պա​տաս​խան կազմ-հաստիքային միջո​ցա​ռում​​ների իրա​կանացումից հետո: Բացի այդ, հաշվի առ​նե​լով ստեղծվելիք ծառայության առանձնահատուկ բնույ​թը՝ դրա ատես​տավորման հանձնաժողովի վե​րա​բերյալ օրենքի շրջա​նակ​ներում մանրամասն իրավակարգավորումների նախատե​սու​մը նպա​տա​կա​հարմար չէ: 

	4. Միաժամանակ, «Արտաքին հետախուզական գործունեության և արտա​քին հետա​խու​զու​թյան ծառայության մասին» օրենքի հարակից օրենքների լրամ​շակված նախագծերի նա​խաբաններից անհրաժեշտ է հանել «Հա​յաս​տա​նի Հանրապետության» բառերը՝ հիմք ընդունելով «Նորմատիվ իրա​վա​կան ակտերի մասին» օրենքի 18-րդ հոդվածի 3-րդ մասը, որի համաձայն՝ օրեն​քի լրիվ անվանումը հիշատակելիս հետևյալ հաջորդականությամբ ներառ​վում են օրենքի վերնագիրը, օրենքի ընդունման տարին, ամիսը (տա​ռե​րով), ամսաթիվը, հերթական համարը և «օրենք» բառը: Օրենքի կրճատ ան​վանումը հի​շա​տա​կելիս դրանում նշվում է օրենքի վերնագիրը:
	Ընդունվել է

	2. ՀՀ շրջակա միջավայրի նախարարություն
	14.11.2022թ.

	
	N 1/04.7/14751

	1. Հաշվի առնելով այն հանգամանքը, որ այլ պետությունների իրա​վա​զո​րու​թյան ներքո գտնվող տարածքների շրջակա միջավայրի վիճակը, ինչպես նաև այդ տարածքներում իրա​կանացվող գործողությունները/գործունեու​թյուն​ները կարող են ազդեցություն ունենալ ՀՀ շրջակա միջավայրի վիճակի վրա՝ առաջարկվում է.

1) նախագծի 6-րդ հոդվածի 1-ին մասի 3-րդ կետը «առաջընթացին» բառից հետո լրացնել «շրջակա միջավայրի պահպանության» բառերով,

2) նախագծի 16-րդ հոդվածի 1-ին մասի 6-րդ կետը «հզորացման» բառից հետո լրացնել «շրջակա միջավայրի պահպանության» բառերով:
	Չի ընդունվել
Նախագծի 2-րդ հոդվածի 2-րդ մասի համաձայն՝ արտաքին հե​տախու​զա​կան գործունեությունն արտաքին հե​տա​խուզական գործունեու​թյուն իրականացնող մար​մինների կողմից իրականացվող գոր​ծու​նեու​թյունն է, որն ուղղված է նաև շրջակա միջավայրի պահպանության և կեն​սական այլ ոլորտներում պետական քա​ղա​քա​կանության իրա​կա​նացմանն աջակցելուն:

	2. Տերմինների միատեսակությունն ապահովելու նպատակով նախագծի 2-րդ հոդվածի 2-րդ մասում և 6-րդ հոդվածի 1-ին մասի 1-ին կետում՝ «բնա​պահ​պանական» բառերը փո​խա​րի​նել «շրջակա միջավայրի պահ​պա​նու​թյան» բառերով, քանի որ  «Կառավարության կա​ռուց​վածքի և գործու​նեու​թյան մասին» օրենքում և շրջակա միջավայրի ոլորտը կանո​նա​կար​գող իրա​վա​կան այլ ակտերում օգտագործվում է այդ տերմինը:
	Ընդունվել է

	3. Նախագծի 10-րդ հոդվածի 1-ին մասում  նշված է, որ արտաքին հե​տա​խուզական գոր​ծունեություն իրականացնող մարմիններն իրենց իրավա​սու​թյուն​ների շրջանակներում հա​մա​գործակցում են ՀՀ պետական և տեղական ինքնակառավարման մարմինների և այլ պե​տական կազմակերպու​թյուն​նե​րի հետ, սակայն 4-րդ հոդվածում արտաքին հետա​խու​զա​կան գործունեու​թյուն իրականացնող մարմինների համակարգում «այլ մարմիններ» եզ​րույ​թի ներքո չեն ներառվում տեղական ինքնակառավարման մարմինները և այլ պե​տա​կան կազմակերպությունները, առաջարկում եմ դիտարկել դրանք 4-րդ հոդվածով սահ​ման​ված արտաքին հետախուզական գործունեություն իրա​կանացնող մարմինների համ​ա​կարգում:
	Չի ընդունվել 
Նախագծի 4-րդ (նոր խմբ. 3-րդ) հոդվածում խոսք է գնում ար​տ​ա​քին հետախուզական գործու​նեու​թյուն իրա​կա​նաց​նող մարմինների մասին, իսկ համաձայն 12-րդ (նոր խմբ. 9-րդ) հոդ​վածի 1-ին մասի՝ արտաքին հետախուզական գոր​ծունեու​թյուն իրականացնող մարմիններն են Ար​տաքին հետախուզության ծառայությունը, պաշտ​​պա​նու​թյան բնագավառի պետական լիա​զոր մարմնի հետախուզության ստորաբաժանումը (ռազմական, ռազմաքաղաքական, ռազմա​տեխ​նի​կա​կան և ռազմա-տնտեսական ոլորտներում), ինչ​պես նաև Ազգային անվտանգության ծառայության հետա​խու​զության ստորաբաժանումը: Ինչ վերա​բե​րում է նախագծի 10-րդ (նոր խմբ. 8-րդ) հոդվածի 1-ին մասին, ապա տվյալ մասում խոսք է գնում վերը նշված ար​տաքին հետախուզական գործու​նեու​թյուն իրա​կա​նացնող մար​​մինների ու ՀՀ պետա​կան և տե​ղական ինքնակառա​վար​ման մարմին​ների և այլ պետական կազմակերպությունների համա​գոր​ծակ​ցության մասին: Հետևաբար, տե​ղա​​կան ինք​նա​​կա​ռավարման մարմինների և այլ պե​տական կազ​​մա​կեր​պու​թյունների ներա​ռու​մը նա​խագծի 4-րդ (նոր խմբ. 3-րդ) հոդվածով սահ​մանված՝ արտաքին հետա​խու​զա​կան գործունեու​թյուն իրա​կանացնող մար​մին​նե​րի համակարգում նպատակահարմար չէ, քանի որ վերջիններս ար​տաքին հետախուզական գոր​ծու​նեություն իրակա​նաց​նող մարմիններ չեն հան​դի​սանալու:

	3. ՀՀ մարդու իրավունքների պաշտպան
	18.11.2022թ.

	
	N 01/01.3/5787-2022

	1. Նախագծի 2-րդ հոդվածով նախատեսվել են «արտաքին հետախուզություն» և «ար​տա​քին հետախուզական գործունեություն» հասկացությունները։ 

Սույն հոդվածի 1-ին մասի համաձայն՝ արտաքին հետախուզությունը Հայաստանի Հան​րա​պետության անվտանգության ապահովման համակարգի բաղկացուցիչ մասն է, որն ուղղված է արտաքին սպառնալիքներից անձի, հասարակության և պետության պաշտ​պա​նությանը: 

Իսկ 2-րդ մասի համաձայն՝ արտաքին հետախուզական գործունեությունն արտաքին հե​տախուզական գործունեություն իրականացնող մարմինների կողմից իրականացվող գործունեությունն է, որն ուղղված է Հայաստանի Հանրապետության կենսական շահերին առնչվող տեղեկատվություն ստանալուն և մշակելուն, Հայաստանի Հանրապետության ար​տաքին քաղաքականության, ռազմաքաղաքական, տնտեսական, գիտատեխնիկական, բնա​պահպանական և կենսական այլ ոլորտներում պետական քաղաքականության իրա​կանացմանն աջակցելուն: 

Հարկ է նկատել, որ «արտաքին հետախուզական գործունեության» այսպիսի ձևա​կեր​պու​մը չի համապատասխանում նույն հոդվածով սահմանված «արտաքին հետախուզություն» հասկացությանը։ Մասնավորապես՝ 1-ին մասով սահմանված «արտաքին հետախու​զու​թյան» նպատակն է արտաքին սպառնալիքներից անձի, հասարակության և պետության պաշտ​պանությունը, իսկ 2-րդ մասում նշված «արտաքին հետախուզական գործու​նեու​թյան» նպատակն է ՀՀ կենսական շահերին առնչվող տեղեկատվություն ստանալուն ուղղված գործունեությունը։ 

Հաշվի առնելով վերոգրյալը՝ առաջարկում ենք վերախմբագրել Նախագծի 2-րդ հոդվածի 2-րդ մասով սահմանված «արտաքին հետախուզական գործունեություն» հասկացությունը՝ շեշտը պահելով 1-ին մասով սահմանված «արտաքին հետախուզության» վերոնշյալ բա​ղադ​րիչները 2-րդ մասում արտացոլելու վրա։ 
	Ընդունվել է

	2. Առաջարկում ենք Նախագծի 5-րդ հոդվածից հետո, որը սահմանում է արտաքին հե​տախուզական գործունեության հիմնական սկզբունքները, նախատեսել առանձին հոդված «մար​դու  և քաղաքացու իրավունքների ու ազատությունների պաշտպանության երաշ​խիք​ները» վերտառությամբ՝ նախատեսելով անձի հետևյալ իրավունքները, որոնք բխում են Սահմանադրությունից. 
· իրավունքների անհամաչափ սահմանափակման արգելքը, 
· անձի իրավունքը օրենսդրությամբ սահմանված կարգով բողոքարկել արտաքին հետա​խուզական գործունեություն իրականացնող մարմինների կամ դրանց պաշ​տո​նա​տար անձանց կողմից իր իրավունքների և ազատությունների խախտման վերաբերյալ գոր​ծողությունները, 
· արտաքին հետախուզական գործունեություն իրականացնող մարմինների կողմից իրենց իրավունքների ու ազատությունների սահմանափակման դեպքում բացատ​րու​թյուն​ներ և տեղեկություններ ստանալու իրավունքը, 
· ոչ իրավաչափ գործողությունների հետևանքով պատճառված նյութական վնասի հա​տուցում ստանալու իրավունքը, 
· քաղաքացու անձնական և ընտանեկան կյանքի մասին տեղեկություններն, առանց քա​ղաքացու համաձայնության, հավաքելու, պահելու, օգտագործելու կամ տարածելու ար​գել​քը, բացառությամբ օրենքով նախատեսված դեպքերի,
· արտաքին հետախուզական գործունեություն իրականացնող մարմինների աշ​խա​տա​կիցների՝ իրենց պարտականությունների կատարման ընթացքում մարդու և քա​ղա​քա​ցու իրավունքների ու ազատությունների խախտումներ թույլ տալու դեպքում օրենքով սահ​ման​ված կարգով պատասխանատվություն կրելը։ 
Հատկանշական է, որ համանման դրույթ առկա է նաև «Ազգային անվտանգության մար​մին​ների մասին» օրենքի 7-րդ հոդվածում։ 
	Չի ընդունվել 

Մար​դու  և քաղաքացու իրավունքների ու ազա​տու​թյունների պաշտպանության երաշ​խիք​ները նա​խա​տեսված են Նախագծի՝ «Արտաքին հե​տա​խուզական գործունեության հիմնական սկզբունք​նե​րը» վերտառությամբ 5-րդ (նոր խմբ. 4-րդ) հոդ​վածով:

	3. Նախագծի 6-րդ հոդվածի 1-ին մասի համաձայն՝ արտաքին հետախուզական գոր​ծու​նեու​թյան նպատակներն են՝

1) Վարչապետին քաղաքական, անվտանգային, տնտեսական, պաշտպանական, գի​տա​տեխ​նիկական, տեխնոլոգիական և բնապահպանական բնագավառներում որոշումներ կայացնելու համար անհրաժեշտ տեղեկատվությամբ ապահովումը.

2) Հայաստանի Հանրապետության անվտանգության ոլորտի պետական քա​ղա​քա​կա​նու​թյան մշակման համար անհրաժեշտ պայմանների ստեղծումը, ինչպես նաև նույն քա​ղա​քա​կանության իրականացման ապահովումը (…): 

Նկատի ունենալով, որ օրենքի կարգավորման առարկան արտաքին հետախուզությունն է՝ առաջարկում ենք վերոնշյալ հոդվածի 1-ին մասի 1-ին կետում սահմանված «վարչապետին քաղաքական» բառերը փոխարինել «վարչապետին արտաքին քաղաքական» բառերով։ Հա​կառակ պարագայում կարող է տպավորություն ստեղծվել, որ ներքին քաղաքական հա​րա​բերությունների համար ևս արտաքին հետախուզական գործունեությունը կարող է օգ​տա​գործվել։ 

Հաշվի առնելով վերոգրյալը՝ առաջարկում ենք նաև նույն հոդվածի 1-ին մասի 2-րդ կետում «անվտանգության ոլորտի պետական քաղաքականության մշակման համար» բառերը փո​խա​րինել «արտաքին անվտանգության ոլորտի պետական քաղաքականության մշակման հա​մար» բառերով, քանի որ անվտանգության ոլորտի պետական քաղաքականությունը նե​րառում է նաև ներքին անվտանգային խնդիրներ, ինչը չի բխի օրենքի կարգավորման առարկայից։
	Ընդունվել է

	4. Նախագծի 9-րդ հոդվածի 4-րդ մասի համաձայն՝ արտաքին հետախուզական գոր​ծու​նեու​թյան արդյունքում ձեռք բերված տեղեկատվությունը համարվում է պետական կամ ծա​ռայողական գաղտնիք, որը պաշտպանվում (պահպանվում), գաղտնազերծվում և ար​խի​վացվում է օրենսդրությամբ սահմանված կարգով: 

Միաժամանակ «Պետական և ծառայողական գաղտնիքի մասին» օրենքի 2-րդ հոդ​վա​ծի 1-ին մասի համաձայն՝ պետական գաղտնիքը Հայաստանի Հանրապետության ռազ​մա​կան, արտաքին հարաբերությունների, տնտեսական, գիտատեխնիկական, հետա​խու​զա​կան, հակահետախուզական, օպերատիվ-հետախուզական գործունեության բնա​գա​վառ​նե​րի այն տեղեկություններն են, որոնք պաշտպանվում են պետության կողմից, և որոնց տարածումը կարող է ծանր հետևանքներ առաջացնել Հայաստանի Հանրապետության անվտանգության համար:

Անհրաժեշտ է նկատել, որ արտաքին հետախուզական գործունեության արդյունքում ձեռք բերված ոչ բոլոր տվյալները նշանակություն ունեն ՀՀ անվտանգության համար, այսինքն՝ ոչ բոլոր տվյալներն են, որ «Պետական և ծառայողական գաղտնիքի մասին» օրենքով սահ​մանված «պետական գաղտնիք» հասկացության իմաստով հանդիսանում են պե​տա​կան գաղտնիք պարունակող տվյալներ: Միաժամանակ Նախագծի ձևակերպմամբ ար​տա​քին հետախուզական գործունեության արդյունքում ձեռք բերված ցանկացած տեղե​կատ​վու​թյուն, անկախ վերջինիս՝ ՀՀ անվտանգության համար նշանակություն ունենալու հան​գա​մանքից, դասվում է պետական գաղտնիք պարունակող տեղեկատվության շարքին, և որոնց վրա համապատասխանաբար տարածվելու է պետական գաղտնիքի պահ​պա​նու​թյան հատուկ ռեժիմը: Այս պարագայում որևէ անձ իրավասու չի լինի ստանալ հա​սա​նե​լի​ու​թյուն որևէ տեղեկատվություն, անգամ եթե համապատասխան տեղեկատվությունը «Պե​տա​կան և ծառայողական գաղտնիքի մասին» օրենքի իմաստով պետական գաղտնիք չի համարվում։
	Ընդունվել է

	5. Նախագծի 10-րդ հոդվածի 3-րդ մասի համաձայն՝ Հայաստանի Հանրապետության ար​տաքին հետախուզության մարմինների և օտարերկրյա պետությունների հատուկ ծա​ռա​յությունների իրավապահ մարմինների և կազմակերպությունների միջև հա​մա​գոր​ծակ​ցու​թյունն իրականացվում է Հայաստանի Հանրապետության միջազգային պայ​մա​նագ​րե​րի, ոլորտային համագործակցությունը կանոնակարգող փաստաթղթերի, իսկ բացառիկ դեպ​քերում՝ փոխադարձության հիման վրա։ 

Առա​ջարկում ենք արտաքին հետախուզական գործունեություն իրականացնող մար​մին​նե​րի հետ համագործակցող մարմինների թվում ավելացնել նաև վերպետական միա​վո​րում​նե​րին (օրինակ՝ ԵՄ) ու միջազգային կազմակերպություններին (օրինակ՝ ՆԱՏՕ)։
	Ընդունվել է

	6. Նախագծի 13-րդ հոդվածում որպես արտաքին հետախուզական գործունեություն իրա​կա​նացնող մարմինների պարտականություններ սահմանված գործառույթներն, արդեն իսկ նախատեսված են Նախագծի այլ հոդվածներում։ Ուստի առաջարկում ենք վե​րախմբագրել սույն հոդվածը՝ հաշվի առնելով նաև այն հանգամանքը, որ նախատեսվել է պար​տականությունների բավական սահմանափակ ցանկ։ Պարտականությունների վերաբերյալ առանձին հոդված ունենալու պարագայում անհրաժեշտություն է առաջանալու սահմանել արտաքին հետախուզական գործունեություն իրականացնող մարմինների բոլոր պարտականությունների սպառիչ ցանկը։ 

Հատկանշական է, որ նույնպիսի վերտառությամբ հոդվածն ուժը կորցրած է ճանաչվել նաև «Ազգային անվտանգության մարմինների մասին» օրենքում 23.03.18 ՀՕ-268-Ն օրեն​քով կատարված փոփոխություններով։ 
	Ընդունվել է

	7. Նախագծի 14-րդ հոդվածը սահմանում է արտաքին հետախուզական գործունեություն իրականացնող մարմինների հետ համագործակցող անձանց իրավական կարգավիճակը, կարգավորում է արտաքին հետախուզական գործունեություն իրականացնող մարմինների հետ համագործակցությունը և գաղտնի աջակցություն ցուցաբերող (ցուցաբերած) անձանց և նրանց ընտանիքների անդամների անվտանգության երաշխիքները։ 
Հաշվի առնելով արտաքին հետախուզական գործունեություն իրականացնող մար​մին​նե​րին քաղաքացիների կողմից ցուցաբերվող գաղտնի աջակցության կարևորությունը և այդ ան​ձանց իրավունքների ապահովումը՝ առաջարկում ենք սույն հոդվածը լրացնել հետևյալ դրույթով. 

«ար​տաքին հետախուզական մարմինների հետ համագործակցող անձն իրավունք ունի ստա​նալու փոխհատուցում Հայաստանի Հանրապետության օրենսդրությամբ սահմանված կար​գով և չափերով` արտաքին հետախուզական գործունեություն իրականացնող մար​մին​նե​րի հետ համագործակցելիս առողջությանը կամ գույքին պատճառված վնասի համար»:

Հատկանաշական է, որ համանման դրույթ նախատեսված է նաև «Ազգային անվտան​գու​թյան մարմինների մասին» օրենքի 23-րդ հոդվածում։ Հակառակ դեպքում կստացվի, որ հա​մագործակցող անձինք ավելի քիչ երաշխավորված շահադրդում կունենան այս Ծա​ռա​յու​թյան հետ համագործակցելու համար, քան օրինակ՝ Ազգային անվտանգության ծառա​յու​թյան հետ։
	Չի ընդունվել
Տվյալ օրենքի շրջանակներում առաջարկվող դրույ​​թի նախատեսումը գտնվել է ոչ նպա​տա​կա​հարմար՝ ելնելով հետագայում Ծառայության հա​մար դրանից բխող հնարավոր խնդիրների առա​ջաց​ման նկատառումներից: 

	8. Օրենքի նախագծում առաջարկում ենք նախատեսել արտաքին հետախուզական մար​մին​ների աշխատակիցների պատասխանատվությունը նախատեսող հոդված «Ազգային անվտանգության մարմինների մասին» օրենքի 22-րդ հոդվածի օրինակով, հետևյալ խմբագրությամբ.
«Արտաքին հետախուզական գործունեություն իրականացնող մարմինների աշխատակիցն իր պարտականությունները չկատարելու կամ ոչ պատշաճ կատարելու համար են​թար​կ​վում է պատասխանատվության` Հայաստանի Հանրապետության օրենսդրությամբ սահ​ման​ված կարգով:

Ար​տաքին հետախուզական գործունեություն իրականացնող մարմինների աշխա​տա​կից​նե​րի գործողությունները, անգործությունը և որոշումները կարող են բողոքարկվել վերա​դա​սության կամ դատական կարգով»:

Պատասխանատվության վերաբերյալ որևէ դրույթի բացակայության պարագայում ստաց​վ​ում է, որ Ծառայության ծառայողների իրականացված գործողությունները որևէ կերպ չեն կա​րող բողոքարկվել և նրանք չեն կարող ենթարկվել որևէ պատասխանատվության, օրի​նակ՝ մարդու իրավունքների խախտումների կամ ուժի անհամաչափ կիրառման համար:
	Չի ընդունվել
Ծառայության ծառայողի պատասխանատվության հետ կապված հարաբերությունները կանոնա​կարգ​​ված են Նախագծի 11-րդ գլխով:

	9. Նախագծի 31-րդ հոդվածի 2-րդ մասի համաձայն՝ Ծառայության ծառայողները և նրանց ընտանիքների անդամները պետության պաշտպանության ներքո են: Ծառ​ա​յու​թյան ծառայողի, նրա ընտանիքի անդամների կամ նրա զբաղեցրած բնակելի և ծա​ռա​յո​ղական տարածքների անձեռնմխելիության նկատմամբ ոչ իրավաչափ ներգործության սպառ​նալիքի դեպքում Ծառայության ծառայողն անվտանգությունն ապահովելու նպա​տա​կով իրավունք ունի դիմելու Ծառայության պետին:
Վերոնշյալ դրույթի բովանդակությունից հետևում է, որ այն ուղղված է Ծառայության ծա​ռա​յողների և նրանց ընտանքիների անդամների անվտանգության ապահովմանը։ Միա​ժա​մանակ այս երաշխիքն ամրագրվել է Ծառայության ծառայողների և նրանց ըն​տա​նիք​ների անդամների սոցիալական երաշխիքները վերնագրով հոդվածում։ 

Հաշվի առնելով վերոգրյալը՝ առաջարկում ենք Նախագծի 31-րդ հոդվածի վերնագրից բա​ցառել «սոցիալական» բառը՝ վերաշարադրելով այն հետևյալ խմբագրությամբ. «Ծա​ռա​յու​թյան ծառայողների և նրանց ընտանիքների անդամների պաշտպանությունը և սո​ցիա​լա​կան երաշխիքները»։ 
	Ընդունվել է

	10. Նախագծի 40-րդ հոդվածը սահմանում է Ծառայության ծառայողի նկատմամբ ծա​ռա​յո​ղական քննությունը։ Հաշվի առնելով Սահմանադրությամբ ամրագրված անձի արդար դա​տաքննության և մեղադրանքից պաշտպանվելու իրավունքները՝ առաջարկում ենք նա​խա​տեսել կարգապահական վարույթի ընթացքում ծառայողի հետևյալ նվազագույն իրա​վունք​ները. 

· իր իրավունքներին և պարտականություններին ծանոթանալու իրավունք,   

· կարգապահական վարույթ իրականացնող անձին բացարկ հայտնելու իրավունք, եթե կան հիմքեր ենթադրելու, որ կարգապահական վարույթ իրականացնող անձն ուղղակի կամ անուղղակի շահագրգռված է կարգապահական վարույթի ելքով, 

· կարգապահական վարույթի ընթացքում առանձին գործողություններ կատարելու հա​մար միջնորդություններ ներկայացնելու իրավունք, 

· կարգապահական վարույթի նյութերին ծանոթանալու իրավունք և այլն։
	Չի ընդունվել
Առաջարկվող իրավակարգավորումները կնախա​տես​վեն տվյալ (նոր խմբ. 35-րդ) հոդվածի 3-րդ մասի հիման վրա ընդունվելիք վարչապետի որոշ​մամբ:

	11. Նախագծի 42-րդ հոդվածի 1-ին մասի 8-րդ կետով Ծառայության ծառայողի լիա​զո​րու​թյուն​ները դադարեցնելու հիմքերի թվում, ի թիվս այլ հիմքերի, նախատեսվել է ընտա​նե​կան հանգամանքների կապակցությամբ Ծառայության ծառայողի լիազորությունների դա​դարումը։ Որպես ծառայողի լիազորությունների դադարման հիմք «ընտանեկան հան​գա​մանքները» կարծում ենք չափազանց ընդհանրական կարգավորում է: Մաս​նա​վո​րա​պես, անհասկանալի է թե ինչ ընտանեկան հանգամանքների կապակցությամբ անձը կա​րող է ազատվել աշխատանքից: Ընտրված ձևակերպմամբ ստացվում է, որ Ծառայության կին ծառայողի լիազորությունները կարող են դադարեցվել նաև մայրության հետ կապված պատ​ճառներով։ Այս տեսանկյունից առաջարկվող կարգավորումը հակասում է Սահ​մա​նադ​րության 57-րդ հոդվածի 3-րդ մասին, որի համաձայն՝ մայրության հետ կապված պատ​ճառներով աշխատանքից ազատելն արգելվում է: Յուրաքանչյուր աշխատող կին ունի հղիության և ծննդաբերության դեպքում վճարովի արձակուրդի իրավունք: Յուրաքանչյուր աշխատող ծնող երեխայի ծննդյան կամ երեխայի որդեգրման դեպքում ունի արձակուրդի իրավունք: 
Հաշվի առնելով վերոգրյալը՝ առաջարկում ենք Նախագծի 42-րդ հոդվածի 1-ին մասի 8-րդ կետից բացառել «կամ ընտանեկան հանգամանքների կապակցությամբ» բառերը։
	Մասամբ է ընդունվել
Նախատեսվել է, որ Ծառայության ծառայողի ծա​ռա​յությունը (լիազորությունները) կարող են դադարեցվել ոչ թե առհասարակ ընտանեկան հանգամանքների կապակցությամբ, այլ ընտա​նե​կան այնպիսի հանգամանքների կապակցությամբ, որոնք խոչընդոտ են հանդիսանում հետագա ծառա​յության համար:

	4. ՀՀ վարչապետի աշխատակազմի քաղաքացիական ծառայության գրասենյակ
	18.11.2022թ.

	1. «Արտաքին հետախուզական գործունեության և արտաքին հետա​խու​զա​կան ծա​ռա​յու​թյան մասին» օրենքի նախագծով (այսուհետ՝ Նախագիծ) առա​ջարկվում է ստեղծել Ար​տա​քին հետախուզական ծառայություն (այսուհետ՝ Ծա​ռայություն)՝ որպես Վարչապետին են​թա​կա մարմին։ Ինչպես բխում է առաջարկվող նախագծային կարգավորումներից, Ծա​ռա​յու​թյան ստեղծման հիմքում պետք է դրված լինի «Ազգային անվտանգության մարմինների մա​​սին» օրենքով Ազգային անվտանգության մարմինների գործունեության ուղղու​թյուն​նե​րից մեկի՝ հետախուզական գործունեության բաղկացուցիչ մա​սը կազմող արտաքին հե​տա​​խուզության կոմպոնենտի առանձնացումը։ Իր հեր​թին Նախագծով և օրենսդրական փո​փոխությունների փաթեթում ներ​առ​ված «Հանրային ծառայության մասին» օրենքում լրա​ցում կատարելու մա​սին» օրենքի նախագծով առաջարկվում է պետական ծառայության նոր տեսակ՝ արտաքին հետախուզության ծառայությունում ծառայությունը։ Նա​խագծերի փա​թեթով առաջարկվող կարգավորումներին անհրաժեշտ ենք հա​մարում անդրադառնալ մի քանի ասպեկտներով։ Այսպես՝

Պետական ծառայության առանձին տեսակի նախատեսումը և թղթակցվող կար​գա​վո​րումները․
Ինչպես Նախագծի, այնպես էլ օրենսդրական փոփոխությունների փա​թե​թում ներառված այլ նախագծերի ուսումնասիրությունը թույլ է տալիս փաս​տել, որ դրանք խիստ խնդրա​հարույց են թվում ինչպես պետական ծառա​յու​թյան առանձին տեսակ նախատեսելու հիմ​նա​վորվածության, այնպես էլ առ​հա​սարակ Ծառայության գործունեության համար պատ​շաճ իրավական հիմ​քեր ապահովելու տեսանկյունից։ Ծառայությունում ծառայողների գոր​ծա​​ռույթ​ների վերլուծությունից ակնհայտ է, որ առկա չէ գործառույթների այն​պիսի բա​ցա​ռի​կություն, որը կհիմնավորեր պետական ծառայության գործող տեսակներից տարբերվող պետական ծառայության առանձին տեսակի նա​խա​տեսումը։ Հարկ է նշել, որ «Հանրային ծա​ռայության մասին» օրենքի 3-րդ հոդվածի 3-րդ մասում ամրագրված պետական ծա​ռա​յության շրջանակը պա​տահական չէ, այլ այս կամ այն ծառայությունը որպես պետական ծա​​ռա​յու​թյան ինքնուրույն տեսակ նախատեսելու հիմքում ընկած է նշված ծառա​յու​թյունում ընդգրկված պետական ծառայողների կողմից իրականացվող գոր​ծառույթների առանձ​նա​հատ​կությունը։ Հետևաբար Նախագծով առա​ջարկ​վող կարգավորումը հիմնավոր հա​մա​րե​լու համար առնվազն անհրա​ժեշտ է ներկայացնել գործառույթների այնպիսի բա​ցա​ռի​կություն, դրանց իրականացման այնպիսի առանձնահատկություններ, որոնք չեն կարող պատ​​շաճ իրացվել արդեն իսկ առկա պետական ծառայության որևէ տե​սակի պայ​ման​նե​րում։ Ասվածն ամրապնդվում է հատկապես Նախագծով առա​ջարկվող դրույթները «Ազ​գա​յին անվտանգության մարմինների մասին» օրենքի կարգավորումների հետ համա​կար​գա​յին դիտարկելիս։ Այսպես, նշված օրենքի 10-րդ հոդվածի համաձայն՝ հետախուզական գոր​ծունեու​թյու​նը, այդ թվում` արտաքին հետախուզությունը, ազգային անվտանգության մար​​մինների իրավասության սահմաններում իրականացվող գործունեու​թյունն է։ Այսինքն՝ ար​տաքին հետախուզությունը գործող օրենսդրական կար​գավորումների պայմաններում իրա​կանացվում է ազգային անվտան​գու​թյան մարմինների ծառայողների կողմից, ովքեր ընդգրկված են «Հանրային ծառայության մասին» օրենքի 3-րդ հոդվածի 3-րդ մասով նա​խա​տեսված ազ​գային անվտանգության մարմիններում ծառայության մեջ։ Հարկ է ընդգծել, որ Նախագծով առաջարկվող կարգավորումները չեն վկայում որևէ առանձ​նա​հատ​կության մասին, ավելին՝ մի շարք կարգավորումներ ուղղա​կիո​րեն կրկնում են «Ազ​գա​յին անվտանգության մարմինների մասին» օրեն​քի, «Ազգային անվտանգության մարմին​նե​րում ծառայության մասին» օրեն​քի կարգավորումները, բացի այդ Նախագծին կից ներ​կա​յացված հիմնա​վոր​մամբ ևս ներկայացված չէ որևէ վերլուծական տեղեկատվություն՝ պե​​տա​կան ծառայության առանձին տեսակի ստեղծման հիմնավորվածության մա​սին։ Ավե​լին, ներկայացված չէ համադրելի միջազգային փորձի ուսումնա​սի​րու​թյուն, ինչը թույլ կտար գնահատել առաջարկվող մոդելի հիմնավոր​վա​ծու​թյունը կամ հնարավոր այլ​ընտ​րան​քային տարբերակներից հենց առա​ջարկվող կարգավորումներն ընտրելու նպա​տակա​հար​մարությունը։ Հարկ է նշել, որ Նախագծով որդեգրված մոտեցումը՝ պետական ծա​ռա​յու​թյան առան​ձին տեսակով պայմանավորված գործընթացների կարգավորումը վար​չա​պե​տին վերապահելու եղանակով, նույնպես չի հիմնավորում Ծառա​յու​թյան գոր​ծա​ռույ​թ​նե​րի իրականացմանը ներգրավված մասնագետների համար պետական ծառայության առան​ձին տեսակ նախատեսելը, քանի որ նախ մի շարք դեպքերում կարգավորումները կրկնում են «Ազգային անվտանգության մարմինների մաիսն» օրենքի և «Ազգային անվտան​​գու​թյան մարմիններում ծառայության մասին» օրենքի նույնական դրույթները և ենթաօրենսդրական մակարդակում իրավահարաբերությունների կարգա​վո​րու​մը վարչա​պե​տին վերապահելը չի ենթադրում առանձնահատկության առ​կայություն, բացի այդ լիա​զո​րող նորմերը չեն համապատասխանում Սահ​մանադրության 6-րդ հոդվածով լիազորող նոր​մին ներկայացվող պա​հանջ​ներին։

Հարկ է նշել նաև, որ Նախագծի քննարկման առարկա կարգավորումները չեն բխում Կա​ռա​վարության կողմից հանրային ծառայության համակարգի բարեփոխումների շրջա​նակ​նե​րում որդեգրված և շարունակաբար իրակա​նաց​վող քաղաքականությունից՝ խորացնելով պե​տական ծառայության հատ​վածականութունը։ Ավելին՝ Կառավարության 2021-2026թթ․ ծրագ​րի՝ ար​տաքին հետախուզական ծառայություն ստեղծելու վերաբերյալ դրույթը, ինչ​պես նաև Կառավարության 2021 թվականի նոյեմբերի 18-ի թիվ 1902-Լ որոշման 1-ին և 2-րդ հավելվածներով արտաքին հետախուզության վերա​բեր​յալ դրույթները չեն ենթադրում պե​տական ծառայության առանձին տե​սակի նախատեսում։

Ամփոփելով վերոգրյալը՝ անհրաժեշտ է վերանայել նախագծերի փաթեթը՝ Նա​խագծից հա​նելով պետական ծառայության առանձին տեսակի վերա​բերյալ կարգավորումները, ինչ​​պես նաև «Հանրային ծառայության մասին» օրեն​քում լրացում կատարելու մասին օրեն​քի նախագիծը հանել օրենսդրա​կան փոփոխությունների ներկայացված փաթեթից։
	Չի ընդունվել

Արտաքին հե​տա​խուզության ծառայության ստեղծ​մամբ ու կայացմամբ նախատեսվում է Հայաս​տա​նի Հանրապետությունում ձևավորել (ունենալ) ար​տա​քին հետախուզական հանրություն, որտեղ կենտ​րոնական դերակատարում կվերապահվի Արտաքին հետախուզության ծառայությանը և դրան զուգահեռ դիտարկել այլ պետական մար​մին​ներում արտաքին հետախուզական գործու​նեու​​թյուն իրականացնող մարմինների (ստորա​բա​ժա​նումների) կողմից իրականացվող արտաքին հե​տախուզական գործունեության աստիճանական սահմ​անափակման (նվազման) կամ դադարեցման նպատակահարմարությունն ու հնարավորությու​նը:

Հաշվի առնելով այն հանգամանքը, որ թե՛ Պաշտ​պա​նության նախարարությունում, թե՛ Ազգային անվտան​գության ծառայությունում արդեն իսկ գո​յություն ունեն համանման գործառույթներ իրա​կա​նացնող ստորաբաժանումներ, որոնցում ծառայու​թյունը հանդիսանում է զինվորական ծառայու​թյուն, ուստի առաջարկվում է ստեղծել պետական ծառայության նոր տեսակ, որը չի հանդիսանա զինվորական ծառայություն: Դրանով հնարա​վո​րու​թյուն կընձեռվի նորաստեղծ մարմինը հա​մալրել ոչ միայն զինվորական ծառայողներով, այլ նաև այլ գերատեսչություններում աշխատող հան​րային ծառայողներով, ովքեր իրենց փորձով, գի​տե​լիքներով և արհեստավարժությամբ կնպաստեն ար​տաքին հետախուզության ծառայության կայաց-մա​նը: Հիմք ընդունելով վերոգրյալը, ինչպես նաև հաշվի առնելով օրենքի տրամաբանությունը՝ Ծառայությունում ծառայությունը չի հանդիսանալու զինվորական ծառայություն և չի կարող ընդգրկվել «Հանրային ծառայության մասին» օրենքով նա​խա​տեսված պետական ծառայության տե​սա​կնե​րից որևէ մեկում: Հետևաբար Նախագծով առա​ջարկվում է ստեղծել պետական ծառայության նոր տեսակ, և նպատակահարմար է Ծառայության հետ կապված իրավահարաբերությունները կար​գա​վորել առանձին օրենքով: 

Ինչ վերաբերում է վարչապետի կողմից ենթա​օրենսդրական ակտեր ընդունելու համար նա​խա​տես​ված լիազորող նորմերի համա​պա​տաս​խա​նու​թյանը Սահմանադրության 6-րդ հոդվածին, ապա հայտնում ենք, որ Նախագծով հստակ սահ​ման​ված են այն դեպքերը, որոնց շրջանակում վար​չա​պետն իրավասու է լինելու ընդունել ե​ն​թաօրեսնդրա​կան իրավական ակտեր: Հետևա​պես, ներկայացված նկատառումն անհասկանալի է:


	2. «Արտաքին հետախուզություն» հասկացության շրջանակի ոչ հստակ լինելը

Նախագծի 2-րդ հոդվածի 2-րդ մասի համաձայն՝ արտաքին հետա​խու​զա​կան գործու​նեու​թյունն իրականացվում է արտաքին հետախուզական գոր​ծու​նեություն իրականացնող մար​մինների կողմից։ Նախագծի 4-րդ հոդ​վա​ծով առաջարկվում է սահմանել արտաքին հե​տախուզական գործու​նեու​թյուն իրականացնող մարմինների համակարգը, որը բաղ​կա​ցած է Ծառա​յու​թյունից, ինչպես նաև արտաքին հետախուզական գործունեություն իրա​կա​նացնող այլ մարմիններից, իսկ Նախագծի 11-րդ հոդվածով սահման​վում են ար​տա​քին հետախուզական գործունեություն իրականացնող մար​մին​ները՝ Ծառայությունը, պաշտ​պանության նախարարության հետախու​զու​թյան ստորաբաժանումը՝ ռազմական, ռազմաքաղաքական, ռազմա​տեխ​նիկական և ռազմատնտեսական ոլորտներում, Ազգային անվտան​գու​թյան ծառայության հետախուզության ստորաբաժանումը՝ վերաբերող մա​սով։ Նախ, սույն հոդվածի իմաստով արտաքին հետախուզության ծառա​յու​թյան ծա​ռա​յող​նե​րի գործառույթները հավասարեցված են զինվորական ծա​ռա​յողների գործառույթներին: Բացի այդ, առաջարկվող ձևակերպմամբ նա​խագծային դրույթը չի համապատասխանում իրա​վական նորմին ներ​կա​յաց​վող այնպիսի որակական պահանջների, ինչպիսիք են որո​շա​կիությունը, հստա​կությունը, կանխատեսելիությունը, ինչպես նաև արտաքին հետա​խու​զության լիազորության իրականացման սահմանները օրենքով հստակ չուր​վագծելը կարող է խնդրահարույց լինել Սահմանադրության 6-րդ հոդվածի 1-ին մասի տեսանկյունից։ Այս​պիսի իրավիճակում հնարավոր չէ հստակ տար​անջատել թե՛ Ծառայության, թե՛ արտաքին հե​տախուզության գործառույթով օժտված այլ մարմինների գործառույթների շրջանակը՝ խուսափելով արդեն իսկ ազգային անվտանգության ոլորտում լիազոր մարմնի կողմից իրակա​նաց​վող հետախուզական գործառույթի կրկնությունից, որպիսի իրավիճակը կարող է տարբեր մարմիններին վերապահված գործառույթների կրկնու​թյան հանգեցնել՝ դրանից բխող բացասական հետևանքներով հանդերձ։ Վերոգրյալով պայմանավորված՝ առա​ջար​կում ենք նախ վերանայել «Ազ​գա​յին անվտանգության մարմինների մասին» օրենքի 10-րդ հոդվածի հետա​խու​զական գործունեության բովանդակությունը՝ արտաքին հետախու​զու​թյու​նը հստակ տարանջատելով հետախուզությունից, ինչպես նաև հստակ ուրվագծել Ծա​ռա​յության, պաշտպանության նախարարության և ազգային անվտանգության ծառայու​թյան իրավասությունների շրջանակը արտաքին հե​տախուզության բնագավառում՝ հստա​կեց​նելով Նախագծի տարբեր դրույթ​ներում կիրառվող «վերաբերելի մասով» ձևա​կեր​պու​մը։ Ընդ որում՝ գործառույթների հստակ տարանջատման անհրաժեշտությունը պայմանա​վոր​​ված չէ միայն Հայաստանի Հանրապետությունում նշված մարմինների պատշաճ գոր​ծու​նեությունն ապահովելու համար անհրաժեշտ իրավական հիմքերի սահմանման ան​հրա​ժեշտությամբ, այլ նաև, օրինակ, Նախագծի 16-րդ հոդվածի 1-ին մասի 21-րդ կետով նա​խատեսված «համագործակցում է այլ պետությունների հետախուզական և հակա​հե​տա​խուզական ծառա​յու​թյուն​ների հետ» լիազորության իրականացման ընթացքում հնարավոր խնդիր​ներից խուսափելու համար, ինչպես նաև Նախագծի 16-րդ հոդվածով նախա​տես​ված մի շարք լիազորությունների իրականացումն ապահովելու համար։ Մասնավորապես՝ նշված հոդվածում կիրառում է «իր լիազորության շրջանակներում» ձևակերպումը, մինչդեռ հե​տախուզական գործառույթ իրա​կանացնող մարմինների լիազորությունների շրջանակը հստակ ուր​վագծված չէ։ Բացի այդ, Նախագծի 6-րդ հոդվածի 1-ին մասի 4-րդ կետում կի​րառ​վում է «արտաքին հետախուզական ոլորտ» ձևակերպումը, մինչդեռ «Ազ​գային անվտան​գության մարմինների մասին» օրենքի 10-րդ հոդվածի, ինչպես նաև Նախագծի  2-րդ հոդվածով առաջարկվող կարգավորումների պայմաններում պարզ չէ՝ որն է ար​տ​ա​քին հետախուզական ոլորտը։ 

Անդրադառնալով Նախագծով առաջարկվող առանձին կարգավորումներին՝ ստորև ներ​կա​յացնում ենք դրանց վերաբերյալ որոշ դիտարկումներ։ Այս​պես՝
	Ընդունվել է


	1) Նախագծի 5-րդ հոդվածի 1-ին մասում առաջարկում ենք հստակեցնել ար​տա​քին հե​տա​խու​զական գործունեության հիմնական սկզբունքները, քանի որ ընտրված ձևակեր​պում​նե​րը չեն ապահովում իրավական նորմում կիրառ​վող ձևակերպումների  միանշանակ ըն​կա​լումը։ Այսպես, պարզ չէ «․․․ մե​թոդ​ների, ուժերի և միջոցների գաղտնապահության», «ար​տաքին հետախուզական գործունեության աղբյուրներ» ձևակերպումները։ Առաջինի դեպ​քում հնարավոր է խոսքը մեթոդների գաղտնիության, այլ ոչ գաղտնա​պա​հության մա​սին է, իսկ երկրորդ դեպքում պարզ չէ՝ որոնք են արտաքին հետախուզական գոր​ծու​նե​ու​թյան աղբյուրները, քանի որ օրենսդրությամբ այս հասկացությունը բացահայտված չէ։  Նա​խագծում անհրաժեշտ է նաև ապահովել տերմինաբանական միասնականությունը։ Որ​պես օրինակ՝ Նա​խագծի 6-րդ հոդվածի 1-ին մասի 4-րդ կետում, 16-րդ հոդվածի 1-ին մա​սի 24-րդ կետում կիրառվում է «արտաքին հետախուզական ոլորտ» ձևա​կեր​պու​մը, մինչ​դեռ Նախագծի 8-րդ հոդվածի 3-րդ մասում կիրառվում է «ար​տա​քին հետախուզական գոր​ծունեության ոլորտ» ձևակերպումը։ 
	Ընդունվել է

	2) Սույն կարծիքի շրջանակներում արդեն իսկ ներկայացված «արտաքին հե​տա​խու​զու​թյան հասկացության» և դրանից բխող գործառույթների ոչ հստակ տարանջատման վերա​բեր​յալ ներկայացված դիտարկման համա​տեքս​տում խնդրահարույց է թվում Նախագծի 9-րդ հոդվածի 1-ին մասով առաջարկվող կարգավորումը, համաձայն որի՝ արտաքին հե​տա​խուզական գոր​ծունեություն իրականացնող մարմինների կողմից արտաքին հետա​խու​զա​կան գործունեության արդյունքում ձեռք բերված տեղեկատվությունը տրա​մադրվում է Վար​չապետին՝ վերջինիս սահմանած կարգով։ Ստացվում է, որ այս կարգավորումը պետք է տարածվի նաև «Ազգային անվտան​գու​թյան մարմինների մասին» օրենքով սահմանված Լիազոր մարմնի վրա, մինչ​դեռ հիշյալ օրենքն է այն իրավական ակտը, որի 15-րդ հոդ​վա​ծով էլ սպառիչ թվարկված են Լիազոր մարմնի լիազորությունները, որտեղ, սա​կայն, տեղե​կատ​վության տրամադրման Նախագծով առաջարկվող մեխա​նիզմն առկա չէ։
	Չի ընդունվել

Նախագծով նման դրույթի նախատեսումը չի հա​կասում «Ազգային անվտանգության մարմինների մասին» օրենքին՝ հաշվի առնելով դրա 5-րդ հոդ​վածը:


	3) Նախագծի 14-րդ հոդվածով առաջարկվող կարգավորման պայմաններում Վար​չա​պե​տին է վերապահվում միայն պայմանագրային հիմունքներով հա​մա​գործակցային հարա​բե​րություններ հաստատելու վերաբերյալ ընթացա​կար​գային նորմեր սահմանող իրա​վա​կան ակտ ընդունելու իրավասությունը, ուստի պարզ չէ առանց պայմանագրի կամ ան​հա​տույց որ դեպքերում, ինչ հիմ​քերով, ինչ կարգով են հաստատվում համագործակցային հարաբերու​թյուն​ները։
	Ընդունվել է

	4) Նախագծի 16-րդ հոդվածի 1-ին մասի 23-րդ կետում հստակեցման կարիք ունեն «կազ​մա​կերպական կառույցներ» և «կազմակերպություններ» եզրույթ​նե​րը՝ հաշվի առնելով «Կա​ռավարչական իրավահարաբերությունների կար​գա​վորման մասին» օրենքի 6-րդ հոդ​վա​ծի 2-րդ մասի պահանջները։
	Ընդունվել է

	5) Նախագծի 16-րդ հոդվածի 1-ին մասի 24-րդ կետում հստակեցման կարիք ունի «իրա​կա​նաց​նում է սույն օրենքով և մյուս համապատասխան իրա​վա​կան ակտերով իրեն վերա​պահ​ված արտաքին հետախուզական ոլորտի այլ լիազորություններ» ձևակերպումը, քանի որ «մյուս համապատասխան իրա​վա​կան ակտեր» ձևակերպումը որոշակի չէ՝ հատկապես օրենսդրությամբ արտաքին հետախուզական ոլորտի հստակ տարանջատված չլինելու պայ​​ման​ներում։ Նույն հոդվածում անհարժեշտ է վերանայել 4-րդ մասը։ Բացի այդ, հոդ​վա​ծը վերնագրված է «Ծառայության լիազորությունները, պատ​վի​րակ​ված գործառույթ​նե​րի իրականացումը», սակայն հոդվածի բովանդա​կու​թյու​նից պարզ չէ՝ որոնք են պատ​վի​րակ​ված գործառույթները։
	Ընդունվել է

	6) Նախագծի 18-րդ հոդվածի 2-րդ մասի համաձայն՝ Ծառայության կա​ռուց​վածքի, անձ​նա​կազմի թվաքանակի և հաստիքացուցակի վերաբերյալ տեղե​կատ​վությունը հանդիսանում է պետական գաղտնիք: Հաշվի առնելով «Կա​ռա​վարչական իրավահարաբերությունների կար​գավորման մասին» օերնքի 6-րդ հոդվածի կարգավորումները և այն հանգամանքը, որ Ծառայությունը հանդիսանալու է ենթակա պետական մարմին՝ անհրաժեշտ է Նախագծով սահ​մանել այն նվազագույն կարգավորումները, որով կուրվագծվեն Ծառա​յու​թյան կա​ռուց​վածքի, դրանում ընդգրկված պաշտոնների հիմնական կար​գա​վորումները։
	Ընդունվել է


	7) Նախագծի 26-րդ հոդվածով առաջարկվող կարգավորումը չի հա​մա​պա​տաս​խանում իրավական որոշակիության սկզբունքի պահանջներին։ Պարզ չէ՝ նշված հանձնաժողովի կարգավիճակը, նպատակը, գործառույթները։
	Ընդունվել է

	8) Նախագծի 27-րդ հոդվածում պարզ չէ «հատուկ կոչում» ձևակերպման կի​րա​ռումը։ Նույն հոդվածի 3-րդ մասը լիազորում է Վարչապետին սահմանել Ծա​ռ​այության ծա​ռա​յող​ներին հատուկ կոչումներ շնորհելու ընդհանուր պայ​մանները, այդ թվում՝ հերթական հա​տուկ կոչում շնորհելու, հատուկ կոչումն իջեցնելու և վերականգնելու և դրա հետ կապված այլ հարաբերությունները, մինչդեռ նախագծային կարգավորումները որևէ կերպ չեն հստա​կեցնում լիա​զորող նորմի շրջանակը։
	Ընդունվել է


	9) Հստակեցման կարիք ունի Նախագծի 9-րդ գլխի վերնագիրը և բո​վան​դա​կությունը։ «ԾԱՌԱՅՈՒԹՅԱՆ ԾԱՌԱՅՈՂՆԵՐԻ ԻՐԱՎԱԿԱՆ ՎԻՃԱԿԸ ԵՎ ՍՈՑԻԱԼԱԿԱՆ ԵՐԱՇ​ԽԻՔ​ՆԵՐԸ» վերտառությամբ գլխում նախատես​ված չեն կարգավորումներ Ծառայության ծա​ռայողների իրավական վիճակի վե​րաբերյալ։ Ավելին՝ Նախագծի 31-րդ հոդվածով առաջարկվող «սո​ցիա​լա​կան երաշխքիները» ձևակերպումը նույնպես ունի վերանայման և հստա​կեց​ման կարիք՝ առնվազն նույն հոդվածի 3-րդ մասով նախատեսված լիազորող նոր​​մի՝ Սահմանադրության 6-րդ հոդվածի 2-րդ մասի պահանջներին համա​պա​տաս​խա​նությունը ապահովելու համար։ 
	Ընդունվել է


	10) Նախագծի 33-րդ հոդվածի 2-րդ մասով սահմանվում է, որ հանգստյան և տոն օրերի ծա​ռայության համար տրվում է հավելավճար` Հայաստանի Հան​րա​պետության կառա​վա​րու​թյան սահմանած կարգով և պայմաններով: Հիշ​յալ դրույթն անհրաժեշտ է հանել Նա​խա​գիծ 1-ից, քանի որ 43-րդ հոդվածով արդեն իսկ սահմանված է, որ ծառայողների վար​ձատ​րության հետ կապված հարաբերությունները կարգավորվում են «Պետական պաշ​տոն​ներ և պե​տա​կան ծառայության պաշտոններ զբաղեց​նող անձանց վարձատ​րու​թյան մա​սին» օրենքով (այսուհետ՝ Օրենք): Բացի այդ օրենքի կար​գավորումների հա​​մաձայն արտաժամյա աշխատանքի համար տրվում է ոչ թե հա​վե​լավճար, այլ հավելում:
	Մասամբ է ընունվել
Նպատակահարմար է գտնվել պահպանել 33-րդ հոդվածի 2-րդ մասով նախատեսված իրավակար​գա​​վորումը՝ տվյալ հոդվածով կանոնակարգվող հա​րաբերությունների միասնական և համա​կար​գ​վ​ած իրավակարգավորումների նախատեսման նկա​տառումներից ելնելով:

Միաժամանակ, «հավելավճար» բառը փոխարի​նվել է «հավելում» բառով:

	11) Նախագծի 38-րդ հոդվածի 3-րդ մասի համաձայն՝ Ծառայության պետի հրամանով որոշ կարգապահական տույժերի նշանակման լիազորությունը կարող է պատվիրակվել այլ պաշ​տոնատար անձանց: Նախ առաջարկվող կարգավորումը չի բխում հանրային ծա​ռա​յու​թյան հորիզոնական շրջանակի ընդլայնման ուղղությամբ Կառավարության կողմից իրա​կանացվող քաղա​քա​կանությունից, որն իր ամրագրում է ստացել ինչպես Կա​ռա​վա​րության 2021-2026թթ․ ծրագրում, այնպես էլ Հանրային կառավարման բարեփո​խում​ների ռազ​մավարության մեջ, համաձայն որոնց՝ հանրային ծառա​յու​թյան համակարգում պետք է ապա​հովվի միասնական հորիզոնական հա​մա​կարգ, մասնավորապես պետական հա​մա​կար​գում աշխատողների կար​գա​վիճակը սահմանող, պաշտոնների դասակարգման, աշ​խա​տանքի ըն​դուն​ման ու ազատման, կատարողականի գնահատման, վերապատ​րաս​տում​​ների, աշխատանքի կազմակերպման և այլ հարաբերությունները կար​գա​վորող միաս​նա​կան օրենսդրություն: Այս առումով նախագծային կար​գա​վո​րումը չի համապա​տաս​խա​նում հանրային ծառայության միասնակա​նու​թյան ապահովման ուղղությամբ վարվող քա​ղա​քականությանը։ Բացի այդ, առաջարկվող դրույթը խնդրահարույց է իրավական որո​շա​կի​ության սկզբուն​քի տեսանկյունից՝ որպես իրավունքի գերակայության երաշ​խա​վոր​ման կարևոր պայման: Առաջարկվող ձևակերպմամբ իրավական նորմը հա​սա​նելի և կան​խա​տե​սելի չէ իրավահարաբերության սուբյեկտներից ոչ մեկի համար։ Պարզ չէ՝ ինչ հիմքով, որ դեպքերում կամ որ կարգապահական տույ​ժերը կարող են «պատվիրակվել» այլ պաշ​տո​նատար անձանց, ովքեր են այդ պաշտոնատար անձինք և այլն։ Հարկ է նշել, որ հան​րային ծա​ռա​յության օրենսդրության ուսումնասիրությունը ցույց է տալիս, որ կար​գա​պա​հա​​կան տույժը կիրառում է պաշտոնի նշանակելու իրավասություն ունեցող անձը, որպիսի կար​գավորում կա նաև Նախագծի քննարկվող հոդվածում։ Այս պայմաններում պարզ չէ նաև խնդրո առարկա կարգավորումը նա​խա​տե​սելու նպատակը։
	Ընդունվել է

	12) Նախագծի 39-րդ հոդվածի 1-ին մասը կարգապահական տույժի նշա​նա​կու​մը պայ​մա​նա​վորում է բացառապես կարգապահական խախտման հայտ​​նաբերման հետ, անկախ այն բանից, թե երբ է եղել կարգապահական խախտումը կատարելու պահը։ Հարկ է նշել, որ հանրային ծառայության օրենսդրության ուսումնասիրությունը ցույց է տալիս, որ պե​տա​կան ծա​ռա​յության այլ տեսակներում, ինչպես նաև ինքնավար պաշտոններ զբաղեցնող ան​ձանց դեպքում կարգապահական վարույթի հարուցումը Օրենքը պայ​մա​նա​վորում է կա​տարման և հայտնաբերման պահով միաժամանակ։ Հակա​ռակ դեպքում կարող է ստեղծ​վել իրավիճակ, երբ կարգապահական խախտ​ման կատարումից անցնի բավական երկար ժա​մանակ, երբ խախման վտան​գավորությունը, հետևանքները արդեն իսկ «սպառած» լի​նեն իրենց (այլ կերպ ասած՝ կատարվածի «հանրային» վտանգավորությունը այլևս առ​կա չլինի), սակայն հարուցվի ծառայողական քննություն։ Միաժամանակ նույն մասում պարզ չէ «չհաշված հիվանդության կամ արձակուրդում գտնվե​լու ժամանակաշրջանը» ձևակեր​պու​մը։ 

Նույն հոդվածի 9-րդ մասի համաձայն՝ կարգապահական տույժի ենթարկ​ված ծառայողը չի ազատվում նույն արարքի համար օրենքով սահմանված քաղաքացիական, վարչական կամ քրեական պատասխանատվությունից։ Այս առումով անհասկանալի է, թե ինչ կարգով է ծառայողական քննության արդ​յունքում հաստատվելու ծառայողի՝ կարգապահական տույ​ժի ենթարկ​վե​լու հիմքերը, եթե ծառայողական քննության ընթացքում քրեական կամ վար​​չական պատասխանատվության հանգեցնող արարքի ենթադրյալ հատ​կա​նիշների դեպքում ծառայողական քննությունը պետք է կասեցվի և այդ մասին ծանուցվեն իրա​վա​սու մարմինները։

Հարկ է նշել նաև, որ նախագծով առաջարկվող կարգավորումներից կարելի է ենթադրել, որ կարգապահական տույժերը պետք է կիրառվեն կար​գա​պահական խախտումների հա​մար։ Այսինքն՝ Նախագծով առանձնացված չեն ծառայողական պարտականությունների, ներ​քին կարգապահական կա​նոն​ների կամ հանրային ծառայողի վարքագծի կանոնների խախտման հա​մար ծառայողական քննություն նշանակելու դեպքերը՝ հաշվի առնելով այն, որ «Հանրային ծառայության մասին» օրենքի բարեվարքության համա​կար​գը և դրանից բխող վարքագծի կանոնները խախտելու համար էթիկայի հան​ձնաժողովների կողմից ծա​ռա​յողական քննության իրականացման հետ կապված հարաբերույթուները։
	Մասամբ է ընդունվել

Չկարգավորված իրավահարաբերությունները կկա​նոնարգ​վվեն վարչապետի կողմից ընդուն​վե​լիք ենթաօրենսդրական ակտով:



	13) Նախագծի 40-րդ հոդվածի 2-րդ մասով նախատեսված լիազորող նորմի իրացման շրջա​նակը հստակեցնելու նպատակով անհրաժեշտ է նախատե​սել ծառայողական քննու​թյան վերաբերայլ այնպիսի կարգավորումներ, որոնց հիման վրա և որոնց շրջանակներում էլ իրացվի հիշյալ լիազորող նոր​մը։ Հակառակ դեպքում քննարկվող դրույթը խնդրա​հա​րույց է Սահ​մա​նադ​րության 6-րդ հոդվածի 2-րդ մասի տեսանկյունից։
	Ընդունվել է

	14) Նախագծի 44-րդ հոդվածի 1-ին մասի համաձայն՝ ծառայությունից ար​ձակ​ված ծա​ռա​յող​ներին տրվող վճարումները, արտոնությունները, կենսա​թո​​շակի ապահովումը և կենսա​թո​շակ նշանակելու պայմանները, տեսակ​նե​րը, կենսաթոշակի անցնելու կապակցությամբ տրվող դրամական օգնու​թյու​նը և վճարումները, կենսաթոշակի իրավունք տվող ստաժի հաշ​վարկման կարգը, ինչպես նաև սոցիալական ապահովության հետ կապված մյուս հա​րա​բերությունները կարգավորվում են Հայաստանի Հանրապետության «Պաշ​տոնատար ան​ձանց գործունեության ապահովման, սպասարկման և սոցիալական երաշխիքների մա​սին» օրենքով սահմանված կարգով, «Պե​տա​կան պաշտոններ և պետական ծառայության պաշ​տոններ զբաղեցնող անձանց վարձատրության մասին» Հայաստանի Հանրա​պետու​թյան օրեն​քով և իրավական այլ ակտերով:

Քանի որ հիշյալ հոդվածով սահմանված դրույթը շատ ընդհանրական է, առա​ջարկում ենք հստակեցնել այն։
	Ընդունվել է 

	15) Նախագծի 41-րդ և 42-րդ հոդվածներով նախատեսված են Ծառայության ծառայողին պաշ​տոնից ազատելու և լիաորությունները դադարեցնելու հիմ​քե​րը։ Նշված հիմքերի ուսում​նասիրությունը ցույց է տալիս, որ դրանք գրեթե կրկնում են «Ազգային անվտան​գու​թյան մարմիններում ծառայության մա​սին» օրենքի նույնաբովանդակ կարգավորումները, ինչ​պես նաև երբեմն Նա​խագծի նշված երկու հոդվածներով նախատեսված հիմքերը երբեմն կրկնում են միմյանց։ Բացի այդ, կան հիմքեր, որոնք պարզ չեն։ Այսպես, 41-րդ հոդ​վածի 1-ին մասի 5-րդ կետն ունի հստակեցման կարիք։ Նախագծի 41-րդ հոդվածով նա​խատեսված են ազատման հիմքեր՝ հաստիքների կրճատ​մամբ պայմանավորված, իսկ Նա​խագծի 42-րդ հոդվածում նույնա​բո​վան​դակ հիմք է նախատեսվում լիազորությունների դա​դարեցման համար։ Նախագծի 42-րդ հոդվածի 1-ին մասի 4-րդ կետի հիմքն անհրաժեշտ է համապատասխանեցնել «Հանրային ծառայության մասին» օրենքին։ Պարզ չէ Նախագծի 41-րդ հոդվածի 2-րդ մասի «ղեկավար» եզրույթը այն դեպքում, երբ Նա​խագծի 23-րդ հոդվածի 3-րդ մասի պայմաններում։ Նույնը վերա​բե​րում է  նաև Նախագծի 42-րդ հոդվածի 2-րդ մասին։

Ամփո​փելով Նախագծի վերաբերյալ ներկայացված դիտարկումները՝ առա​ջար​կում ենք վե​րա​նայել Նախագծի՝ Ծառայության ծառայողների իրա​վա​կան վիճակին վերաբերող բոլոր կար​գավորումները։
	Ընդունվել է


	16) Նախագծի անցումային դրույթներով նախատեսված չեն Ծառայության գոր​ծունեության մեկնարկի համար անհրաժեշտ իրավակարգավորումներ։ Նախատեսված չեն Ծառա​յու​թյան հաստիքների համալրման մեխանիզմներ, ինչի արդյուքնում պարզ չէ՝ թե Նախագծի ընդուն​վելու դեպքում ինչ ժամ​կե​տում հնարավոր կլինի ապահովել Ծառայության կողմից իրեն վերա​պահ​ված գործառույթների ընթացքը։
	Ընդունվել է

	17) Հաշվի առնելով արտաքին հետախուզության գործառույթի կարևո​րու​թյու​նը պե​տու​թյան ազգային անվտանգության ապահովման հարցում՝ կար​ծում ենք, որ Նախագծին կից ներ​կայացված հիմնավորումն անհրաժեշտ է լրաց​նել միջազգայուն փորձով՝ համադրելով Հայաստանի Հանրա​պե​տու​թյան պետական կառավարման համակարգի հետ։ 
	Չի ընդունվել
Նախագիծը մշակելիս ուսումնասիրվել է առկա միջ​ազգային փորձը, որով պայմանավորված նա​խա​տեսվել են համապատասխան կարգավորում​նե​րի առանձնահատկությունները, սակայն հաշվի առնելով ոլորտի առանձնահատուկ բնույթը՝ նպա​տա​կահարմար չի գտնվել դրա արտացոլումը նա​խագծին կից ներկայացված հիմնավորման մեջ:

	18) «Պետական պաշտոններ և պետական ծառայության պաշտոններ զբա​ղեց​նող անձանց վար​ձատրության մասին» Հայաստանի Հանրապետության օրենքում փոփոխություն և լրա​ցումներ կատարելու մասին» օրենքի նա​խագծի 2-րդ հոդվածով «Պետական պաշտոն​ներ և պետական ծառայության պաշ​տոններ զբաղեցնող անձանց վարձատրության մա​սին»  օրենքը (այսու​հետ՝ Օրենք) լրացվում է նոր 16․2-րդ հոդվածով, որի 2-րդ մասի հա​մա​ձայն՝ ար​տաքին հետախուզության ծառայության ծառայողը հատուկ կոչման հա​մար ստա​նում է հավելավճար։ Նախ պետք է նշել, որ Օրենքով հա​վե​լավճարները սահմանված են կոչման համար, ուստի «հատուկ կոչում» եզրույթի կիրառումը չի համապատասխանում օրենքում կիրառվող եզրույթ​նե​րին: Բացի այդ, եթե արտաքին հետախուզության ծառ​ա​յու​թյու​նում ծա​ռա​յու​թյունը հավասարեցվում է զինվորական ծառայությանը, ապա վերջին​նե​ր​իս կոչման համար հավելավճար չի նախատեսվում, քանի որ այդ պաշ​տոն​ների համար կոչ​ման առկայությունը պարտադիր է:

Օրենքում նոր լրացվող 16․2-րդ հոդվածի 3-րդ մասը սահմանում է, որ ար​տաքին հե​տա​խու​զության ծառայության ծառայողին, որպես առանձնակի ռիս​կային, բարդություններով պայ​մանավորված և մասնագիտացում պա​հան​ջող պաշտոն զբաղեցնող անձ, սույն օրենքով սահմանված կարգով տրվում է հավելում՝ պաշտոնային դրույքաչափի հարյուր տոկոսի չափով։Այս դրույթ ևս լրացուցիչ հիմնավորման կարիք ունի, կամ այն պետք է հա​մա​​պա​տասխանեցվի զինծառայողների համար սահմանված կարգա​վորում​նե​րին, կամ էլ պետք է հիմնավորվի թե ինչ առանձնակի ռիսկային, բար​դու​թյուն​ներով պայմանավորված և մասնագիտացում պահանջող պաշտոններ են հանդիսանում այդ ծառայության պաշ​տոն​ները և ինչպես է որոշվում առա​ջարկվող հավելման չափը:

Ինչ վերաբերում է նախագծի 4-րդ հոդվածով Օրենքում նոր լրացվող N 10 հավելվածով ար​տաքին հետախուզության ծառայության ծառայողների հա​մար սահմանված հիմնական աշխատավարձի հաշվարկման գործա​կից​նե​րին, ապա պարզ չէ, թե ինչպես են որոշվել գործակիցների չափերը։ Պետա​կան պաշտոն և պետական ծառայության պաշտոն զբա​ղեց​նող անձանց հիմնական աշխատավարձի հաշվարկման գործակիցները սահմանելիս հաշ​​վի են առնվել այդ պաշտոնները զբաղեցնող անձանց պատաս​խա​նատ​վու​թյան մա​կար​դակը, գործունեության շրջանակը և այլ գործոններ։ 

Տե​ղե​կացնում ենք նաև, որ Օրենքում նոր լրացվող N 10 հավելվածով սահմանված գոր​ծա​կիցները հակասում են Օրենքի 4-րդ հոդվածի 1-ին մասի 2-րդ և 3-րդ կետերով սահ​ման​ված սկզբունքներին․ դրանք են՝ պետական պաշտոններ և պետական ծառայության պաշ​տոն​ներ զբաղեցնող անձանց վարձատրության չափերի հիմնավորված տարբերակման ապա​հովումը, պե​տա​կան ծառայության տարբեր ոլորտներում աշխատավարձերի սանդ​ղակ​​նե​րի համադրելիության ապահովումը։ 

Հարկ է նկատել նաև, որ բարձրագույն խմբի պաշտոնների 1-ին և 2-րդ ենթախմբերի պաշ​տոն զբաղեցնողների համար սահմանված են հա​մա​պա​տաս​խանաբար 12․00 և 8․50 գոր​ծակիցներ, որոնք հավասար են համա​պա​տաս​խանաբար արտաքին հետախուզության ծա​ռայության պետի և տե​ղակալի համար սահմանված գործակիցներին։ Հիշյալ պաշ​տոն​նե​րի համար հավասար գործակիցների սահմանումը չի բխում Օրենքի հիմնական սկզբունք​​ներից։ Մասնավորապես, խախտվում է Օրենքի 4-րդ հոդվածի 1-ին մասի 1-ին կե​տով սահմանված սկզբունքը, որի համաձայն՝ պետական պաշ​տոն և պետական ծառա​յու​թյան պաշտոն զբաղեցնող անձանց վար​ձատ​րու​թյան միասնական, արդարացի հա​մա​կար​գի և պետական պաշտոններ և պետական ծառայության պաշտոններ զբաղեցնող ան​ձանց պարտա​կա​նու​թյուններին, պատասխանատվությանը համապատասխանող հիմ​նա​կան աշխատավարձի ապահովումը։

Բացի այդ, Օրենքով  պետական ծառայողների հիմնական աշխատավարձի որոշ​ման հա​մար սահմանված է 2 տեսակի սանդղակ՝ 1-ինը վերաբերում է զինծառայողներին և նրանց հավասարեցված անձանց՝ Օրենքի 3-8-րդ հավելվածներով, իսկ 2-րդը՝ պետական այլ ծա​ռայողներին՝ Օրենքի 9-րդ հավելվածով:

Ուստի արտաքին հետախուզության ծառայության ծառայողների հիմնական աշխա​տա​վար​ձի հաշվարկման համար պետք է սահմանվի սանդղակ կամ զինծառայողների համար սահ​մանված սանդղակի կառուցվածքով, կամ էլ պետական այլ ծառայողների համար սահ​մանված սանդղակով՝ ելնելով տվյալ ծառայության տեսակից: Հարկ է նշել նաև, որ հա​կակառուպցիոն կո​միտեի ծառայությունում պաշտոնները ինքնավար պաշտոններն են (բա​ցա​ռու​թյամբ օպերատիվ հետախուզական գործունեություն իրակա​նաց​նող​նե​րի), այդ պատ​ճառով հիշյալ խմբի համար հիմնական աշխատավարձի հաշ​վարկ​ման գործա​կից​նե​րը չեն սահմանվել Օրենքի 9-րդ հավելվածով։
	Ընդունվել է

	5. ՀՀ ֆինանսների նախարարություն
	22.11.2022թ.

	
	N 01/11-1/20424-2022

	1. ՀՀ ֆինանսների նախարարությունն ուսումնասիրել է «Արտաքին հետախուզական գոր​ծու​նե​ու​​թյան և արտաքին հետախուզության ծառայության մասին» օրենքի և արակից օրենք​նե​րում փոփոխություններ և լրացումներ կատարելու մասին օրենքների նախագծերը և հայտնում է հետյալը. 

1) «Արտաքին հետախուզական գործունեության և արտաքին հետախուզության ծառայության մա​​սին» ՀՀ օրենքի նախագծով առաջարկվում է ստեղծել արտաքին հետախուզության ոլոր​տում գործող վարչապետին ենթակա մարմին` ՀՀ արտաքին հետախուզության ծառայություն (այսուհետ՝ Ծառայություն), իսկ դրանում ծառայությունը սահմանել որպես պետական ծա​ռա​յու​թյան տեսակ:

Նախագծով, մասնավորապես, նախատեսվում է`

- Ծառայության համակարգում ստեղծել կենտրոնական և մարզային ստորաբաժանումներ, ուսում​նական հաստատություններ (կենտրոններ), հատուկ նշանակության և այլ ստորա​բա​ժա​նումներ,

- նախատեսվում է հատուկ կոչման համար սահմանել հավելավճար, Ծառայության ծա​ռա​յո​ղին, որպես առանձնակի ռիսկային, բարդություններով պայմանավորված և մասնա​գի​տա​ցում պա​հանջող պաշտոն զբաղեցնող անձ, նախատեսել հավելում` պաշտոնային դրույ​քա​չա​փի հար​յուր տոկոսի չափով,

- Արտաքին հետախուզական խնդիրների իրականացման, պլանավորման և վերահսկման, ինչ​​​պես նաև հետախուզական տեղեկատվության վերլուծության, օպերատիվ-հետախուզական և հատուկ գործողությունների իրականացման գործառույթներ ունեցող պաշտոններ զբա​ղեց​նող Ծառայության ծառայողներին հավելավճար հաշվարկելու նպատակով անցկացնել ծա​ռա​յող​ների ատեստավորում,

- Ծառայության ծառայողին հանգստյան և տոն օրերին ծառայության ներգրավելու համար վճա​րել հավելավճար` ՀՀ կառավարության սահմանած կարգով և պայմաններով,

- Ծառայության ծառայողների և նրանց ընտանիքների անդամների համար սահմանել սո​ցիա​լա​կան երաշխիքներ և այլն:

Վերոգրյալ առաջարկություններով պայմանավորված հայտնում ենք, որ նախագծի ընդունումը կառաջացնի ՀՀ պետական բյուջեից լրացուցիչ միջոցների հատկացման անհրաժեշտության, մինչդեռ բացակայում է Ծառայության ստեղծման ու պահպանման նպատակով անհրաժեշտ ծախսերի վերաբերյալ հաշվարկներով հիմնավորված ֆինանսական գնահատականը:
	Չի ընդունվել

Ծառայության ստեղծման ու պահպանման համար անհրաժեշտ ծախսերի վերաբերյալ հաշվարկներով հիմնավորված ֆինանսական գնահա​տակա​նին հնա​րավոր կլինի անդրա​դառ​նալ նախագծերի փաթեթի ըն​դու​նու​մից, Ծառայության ստեղծումից և համապատասխան կա​ռուց​ված​քա​յին ու կազմ-հաստիքային միջոցառումների իրա​կանա​ցու​մից հետո՝ վերջինիս բյու​ջեի պլանավորման փուլում: 



	2) Նախագծով նախատեսվում է Ծառայության համագործակցության ապահովում ազգային անվտանգության ծառայության, պաշտպանության բնագավառի պետական լիազոր մարմնի հետախուզական ստորաբաժանումների և այդ բնագավառում գործող այլ ստորաբաժա​նում​նե​րի հետ: Այս կապակցությամբ առաջարկում ենք հստակեցնել, թե արդյո՞ք Ծառայության ստեղ​ծու​մը չի հանգեցնելու Ծառայության և այլ մարմինների նշված ստորաբաժանումների գոր​ծա​ռույթ​ների կրկնության, իսկ կրկնությունների հանգեցնելու դեպքում արդյո՞ք այդ համա​գոր​ծակ​ցությունը չի ուղեկցվի արտաքին հետախուզական գործունեության ոլորտում այդ ստորա​բա​ժանումների գործառույթները Ծառայությանը փոխանցելով և, դրա արդյունքում, հանգեցնի ներկայում այդ գործառույթներն իրականացնող ստորաբաժանումների կազմահաստիքային և կառուցվածքային փոփոխությունների:
	Ընդունվել է
Արտաքին հետախուզության ծառայության ստեղծ​մամբ ու կայացմամբ նախատեսվում է Հա​յաս​տա​նի Հանրապետությունում ձևավորել (ունենալ) ար​տա​քին հետախուզական հանրություն, որտեղ կենտ​րոնական դերակատարում կվերապահվի Ար​տաքին հետախուզության ծառայությանը և դրան զուգահեռ դիտարկել այլ պետական մարմիններում արտաքին հետախուզական գոր​ծու​նեություն իրականացնող մարմինների (ստո​րա​բաժանումների) կողմից իրականացվող արտաքին հետախուզական գործունեության աստիճանական սահմանափակման (նվազման) կամ դադարեցման նպատակահարմարությունն ու հնարավորությու​նը:

Հաշվի առնելով այն հանգամանքը, որ թե՛ Պաշտ​պա​նության նախարարությունում, թե՛ Ազգային անվտան​գության ծառայությունում արդեն իսկ գո​յություն ունեն համանման գործառույթներ իրա​կա​նացնող ստորաբաժանումներ, որոնցում ծառայու​թյունը հանդիսանում է զինվորական ծառայու​թյուն, ուստի առաջարկվում է ստեղծել պետական ծառայության նոր տեսակ, որը չի հանդիսանա զինվորական ծառայություն: Դրանով հնարա​վո​րու​թյուն կընձեռվի նորաստեղծ մարմինը հա​մալրել ոչ միայն զինվորական ծառայողներով, այլ նաև այլ գերատեսչություններում աշխատող հան​րային ծառայողներով, ովքեր իրենց փորձով, գի​տե​լիքներով և արհեստավարժությամբ կնպաստեն ար​տաքին հետախուզության ծառայության կայաց-մա​նը: Հիմք ընդունելով վերոգրյալը, ինչպես նաև հաշվի առնելով օրենքի տրամաբանությունը՝ Ծառայությունում ծառայությունը չի հանդիսանալու զինվորական ծառայություն և չի կարող ընդգրկվել «Հանրային ծառայության մասին» օրենքով նա​խա​տեսված պետական ծառայության տե​սա​կնե​րից որևէ մեկում: Հետևաբար Նախագծով առա​ջարկվում է ստեղծել պետական ծառայության նոր տեսակ, և նպատակահարմար է Ծառայության հետ կապված իրավահարաբերությունները կար​գա​վորել առանձին օրենքով: 

	3) Նախագծին կից տեղեկանքում արտաքին հետախուզության առանձին կառույցի ստեղծման անհրաժեշտության մասին որպես հիմնավորում նշված է տարածաշրջանում նման կառույցի բացակայությունը միայն Հայաստանի Հանրապետությունում: Հարկ ենք համարում նշել, որ նա​խագծով առաջարկվում են արմատական, ըստ էության, հայեցակարգային փոփո​խու​թյուն​ներ, որոնք, անշուշտ, պահանջում են էական ռիսկերի գնահատում, վերլուծություններ, ուսում​նա​սիրություններ, հաշվարկներ, միջազգային լավագույն փորձի ուսումնասիրություն, մինչդեռ նախագծի հիմնավորմամբ ներկայացված չեն նման նախաձեռնությամբ հանդես գալու համար հիմք հանդիսացած հետազոտությունների, վերլուծությունների կամ դիտարկումների արդյունք​նե​րը, միջազգային փորձի վերլուծությունը:
	Չի ընդունվել

Նախագիծը մշակելիս ուսումնասիրվել է առկա միջ​ազգային փորձը, որով պայմանավորված նա​խա​տեսվել են համապատասխան կարգավորում​նե​րի առանձնահատկությունները, սակայն հաշվի առնելով ոլորտի առանձնահատուկ բնույթը՝ նպա​տա​կահարմար չի գտնվել դրա արտացոլումը նա​խագծին կից ներկայացված հիմնավորման մեջ:

	4) Բացի այդ գտնում ենք, որ հստակեցման անհրաժեշտություն ունի Ծառայության ծա​ռա​յող​նե​րի կարգավիճակը, քանի որ նախագծում, մի կողմից, նշվում է հատուկ կոչումների մասին, մյուս կողմից, ծառայողները ներկայացվում են որպես պետական ծառայողներ` վերջինների համար օրենքով սահմանված վարձատրության, հավելավճարների և սոցիալական երաշ​խիք​նե​րի համակարգով: Բացի այդ բացակայում է հատուկ կոչումների և վարձատրության համա​կար​գի միջև կապը: Ըստ էության, Ծառայության ծառայողի կարգավիճակի որոշակիությունից է կախված վերջիններիս աշխատանքի վար​ձա​տրության հաշ​վարկ​ման մեխանիզմների սահմանումը, ինչպես նաև նրանց համար սոցիա​լական երաշ​խիք​ների նախատեսումը: 
	Ընդունվել է
Ծառայությունում հավելավճարների նախատես​ման հիմք է հանդիսացել Ծառայության առանձ​նահատուկ բնույթը: Բացի այդ, Նախագծում «հատուկ կոչում» բառերը փոխարինվել են «կոչում» բառերով: 

	2. 1) ««Պետական պաշտոններ և պետական ծառայության պաշտոններ զբաղեցնող անձանց վարձատրության մա​սին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» օրենքի նախագծով առաջարկվող ծառայողների պաշտոնային դրույքա​չափերի հաշ​վարկման գործակիցների հավելվածը լրամշակման անհրաժեշտություն ունի՝ նկատի ունենալով, որ դրանով ներկայացված գործակիցներն անհրաժեշտ է տար​բե​րա​կել նաև ըստ աշխատավարձերի մակարդակների, հիմնա​կան աշխատավարձի բնականոն աճի, ինչպես նաև Ծառայության ծառա​յողների պաշտոնների ենթախմբերի: 
	Չի ընդունվել

Անհրաժեշտ է նկատի ունենալ, որ «Պետական պաշ​տոններ և պետական ծա​ռա​յության պաշ​տոն​ներ զբաղեցնող անձանց վար​ձատ​րության մա​սին» օրենքի 1-ին հավելվածով նախատեսված մի շարք պետական մարմիններում նախատեսված (Դատա​խա​զու​թյուն, Հակակոռուպցիոն կոմիտե Քննչական կո​մի​տե և այլն) պաշտոնների գոր​ծա​կից​ների պարագայում ևս տրված է նախագծով նա​խատեսված կարգավորմանը համահունչ կար​գա​վորում:

	2) Նախագծի 2-րդ հոդվածի 3-րդ մասի համաձայն՝ արտաքին հետախուզության ծառայության ծառայողին, որպես առանձնակի ռիսկային, բարդություններով պայմանավորված և մաս​նա​գի​տա​ցում պահանջող պաշտոն զբաղեցնող անձ, սույն օրենքով սահմանված կարգով տրվում է հավելում՝ պաշտոնային դրույքաչափի հարյուր տոկոսի չափով: 

«Պետական պաշտոններ և պետական ծառայության պաշտոններ զբաղեցնող անձանց վար​ձատ​րության մասին» ՀՀ օրենքի (այսուհետ՝ Օրենք) 4-րդ հոդվածի 1-ին մասի 1-ի համաձայն՝ պե​տական պաշտոն և պետական ծառայության պաշտոն զբաղեցնող անձանց վար​ձատ​րու​թյան հիմնական սկզբունքներն են`

1) պետական պաշտոն և պետական ծառայության պաշտոն զբաղեցնող անձանց վար​ձատ​րու​թյան միասնական, արդարացի համակարգի և պետական պաշտոններ և պետական ծա​ռա​յության պաշտոններ զբաղեցնող անձանց պարտականություններին, պատասխանատ​վու​թյա​նը համապատասխանող հիմնական աշխատավարձի ապահովումը. (...): 

Օրենքի 3-րդ հոդվածի 1-ին մասի 2-րդ կետի համաձայն՝ հավելում է համարվում նույն ենթա​կե​տում նշված պայմաններից որևէ մեկի կամ դրանցից մի քանիսի, այն է՝ Հայաստանի Հան​րա​պետության աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, ար​տա​ժամյա, գիշերային ժամերին, հանգստյան, տոնական օրերին աշխատելու, զինվորական, քրեա​կատարողական և փրկարար ծառայության առանձնահատկություններով պայմա​նա​վոր​ված` պաշտոնային դրույքաչափի նկատմամբ հաշվարկվող տոկոսային ավելացում կամ պաշ​տո​նային դրույքաչափին դրամական բացարձակ մեծությամբ սահմանվող ավելացումը: 

Օրենքով «հավելում» հասկացության բնորոշումից պարզ է դառնում, որ պետական պաշտոն և պետական ծառայության պաշտոն զբաղեցնող անձանց հավելումը տրվում է ծանր, վնա​սա​կար, առանձնապես ծանր, առանձնապես վնասակար աշխատանքներ կատարելու, բարձրլեռ​նա​յին վայրերում, արտաժամյա, գիշերային ժամերին, հանգստյան, տոնական օրերին աշխա​տե​լու դեպքերում, զինվորական, քրեակատարողական և փրկարար ծառայության առան​ձնա​հատ​կություններով պայմանավորված, բայց ոչ երբեք մասնագիտացում պահանջող պաշտոն զբաղեցնելու կամ աշխատանք կատարելու համար, այլապես համանման տրամաբանությամբ հավելում կսահմանվեր նաև մասնագիտացում պահանջող բոլոր տեսակի աշխատանքների կա​տարման կամ պետական պաշտոն և պետական ծառայության պաշտոն զբաղեցնող ան​ձանց համար
: Ընդ որում, հավելման վերաբերյալ միևնույն տրամաբանությունը դրված է նաև ՀՀ աշխատանքային օրենսգրքի վերաբերելի կարգավորումներում:

Ամփոփելով վերոգրյալը՝ առաջարկում ենք նախագծի խնդրո առարկա կարգավորումը մեկ անգամ ևս քննարկել վերը ներկայացված մտահոգության լույսի ներքո: 
	Ընդունվել է

	3) Ամփոփելով ամբողջ վերոգրյալը` հայտնում ենք, որ նախագծերի ընդունումը կհանգեցնի ՀՀ պե​տական բյուջեից լրացուցիչ միջոցների հատկացման անհրաժեշտության, մինչդեռ ՀՀ 2023-2025թթ. պետական միջնաժամկետ ծախսային ծրագրով, ինչպես նաև ՀՀ 2023 թվականի պե​տա​կան բյուջեի նախագծով Փաթեթով նախատեսվող Ծառայության ստեղծման և պահ​պան​ման նպատակով համապատասխան միջոցներ չեն նախատեսվել: 
	Չի ընդունվել

Նախագծերի ընդունումը բխում է Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված Հայաստանի Հանրա​պե​տու​թյան կառավարության (2021-2026թթ.) ծրագ​րի 1-ին գլխից և Կառավարության 2021 թվականի նոյեմբերի 18-ի Հա​յաստանի Հանրապետության կառա​վա​րու​թյան 2021-2026 թվականների գործու​նեու​թյան մի​ջո​ցա​ռումների ծրագիրը հաստատելու մասին N 1902-Լ որոշման N 1 հավելվածի Անվտան​​գու​թյան խորհրդի գրասենյակ բաժնի 1-ին կետից:

	4) Միաժամանակ կարևորում ենք նախագծերի վերաբերյալ ՀՀ վարչապետի աշխատակազմի քա​ղա​​քա​ցիական ծառայության գրասենյակի դիրքորոշումը՝ նկատի ունենալով, որ «Քաղաքա​ցիա​կան ծառայության մասին» ՀՀ օրենքի 38-րդ հոդվածի 3-րդ կետի 4-րդ ենթակետի հա​մա​ձայն՝ նշված գրասենյակը մշակում է պետական մարմիններում աշխատանքի վարձատրության քա​ղաքականությունը:
	Ընդունվել է

	6. ՀՀ աշխատանքի և սոցիալական հարցերի նախարարություն
	22.11.2022թ.

	
	N ՆՄ/ԳԽ-2/29417-2022

	1. «Արտաքին հետախուզական գործունեության և արտաքին հետախուզության ծա​ռա​յու​թյան մասին» օրենքի և հարակից օրենքների լրամշակված նախագծերի փաթեթի վերա​բեր​յալ ստորև ներկայացնում ենք հետևյալ դիտարկումներն և առաջարկությունները.
1) Առաջարկում ենք բոլոր հոդվածներում «աշխատակիցներ» բառն իր հոլովաձևերով փո​խա​րինել «աշխատողներ» բառով՝ իր հոլովաձևերով։
	Չի ընդունվել
Հաշվի առնելով այն հանգամանքը, որ տվյալ ձևա​կերպումը կիրառելի է հատուկ ծառայությունների կադրային կազմի ծառայողների կապակցությամբ: Միաժամանակ, նման ձևակերպումը կիրառվում է նաև Ազգային անվտանգության մարմինների մա​սին օրենքում:

	2) 32-րդ հոդվածի 2-րդ մասի կարգավորումը վերանայել այն համատեքստում, որ լրա​ցու​ցիչ հիմնավորման կարիք ունի արտաժամյա ծառայության համար նշված կարգավորմամբ նա​խատեսված տևողությունը, քանի որ Աշխատանքային օրենսգրքի 146-րդ հոդվածի 1-ին մասի համաձայն՝ գործատուի պահանջով արտաժամյա աշխատանքը իրար հաջորդող երկու օրվա ընթացքում չպետք է գերազանցի 4 ժամը, իսկ տարվա ընթացքում` 180 ժամը, բացառությամբ նույն օրենսգրքի 145-րդ հոդվածի 1-ին մասի 1-ին կետում նշված դեպքերի, որոնց առկայության պայմաններում արտաժամյա աշխատանքն իրար հաջորդող երկու օր​վա ընթացքում չպետք է գերազանցի 8 ժամը, որի պարագայում պետք է պահպանվեն Աշ​խատանքային օրենսգրքի 139-րդ հոդվածի 3-րդ մասով սահմանված օրական և շաբաթական աշխատաժամանակի առավելագույն տևողությունները։
	Չի ընդունվել

Հիշատակվող իրավակարգավորումները նախա​տես​վել են՝ հաշվի առնելով Ծառայության բնույթը և առանձնահատկությունը: Միաժամանակ, անհրա​​​ժեշտ է նկատի ունենալ, որ համանման իրա​վակարգավորումներ նախատեսված են նաև Ազ​գային անվտանգության մարմիններում ծա​ռա​յու​թյան մասին, Հարկադիր կատարումն ապա​հո​վ​ող ծառայության մասին, Ոստիկանությունում ծառայության մասին և մի շարք այլ օրենքներում:

	3) 33-րդ և 34-րդ հոդվածներով ծառայության պետին վերապահված լիազորություններն առ այն, որ վերջինիս կողմից սահմանվի «հանգստյան և տոն օրերին», արտաժամյա ծա​ռա​յության, ինչպես նաև հերթապահության ժամանակի հաշվարկման կարգերը, խնդրահարույց է բավարար վերահսկողության ապահովման մասով, ինչպես նաև կարող է պա​րունակել սուբյեկտիվ մոտեցման դրսևորումներ։ Ուստի, առաջարկում ենք նշված կար​գե​րը ևս սահմանել Կառավարության կողմից, եթե դրանք գաղտինության ապահովման տեսանկյունից չեն կարող սահմանվել հենց «Արտաքին հետախուզական գործունեության և արտաքին հետախուզության ծառայության մասին օրենքով։
	Մասամբ է ընդունվել
Համապատասխան իրավասությունները վերա​պահ​​վել են վարչապետին:

	4) 33-րդ հոդվածում «հանգստյան և տոն օրեր» բառերն իր հոլովաձևերով փոխարինել «հանգստյան և օրենքով սահմանված ոչ աշխատանքային` տոնական և հիշատակի օրեր» բառերով՝ իր հոլովաձևերով։
	Ընդունվել է

	5) 34-րդ հոդվածի 1-ին մասով նախատեսված կարգավորումն առ այն, որ «հեր​թա​պա​հու​թյան ժամանակի տևողությունը յուրաքանչյուր ամսվա համար չպետք է գերազանցի 100 ժամը» խնդրահարույց է այն առումով, որ նույնիսկ արտաժամյա աշխատանքի համար նա​խա​տեսված սահմանափակումը, օրինակ, Աշխատանքային օրենսգրքի 146-րդ հոդվածի 1-ին մասի համաձայն՝ տարվա ընթացքում 180 ժամն է, այս դեպքում, ինչպես է հիմ​նա​վոր​վե​լու ամսական 100 ժամ հերթապահության ժամանակը։  

Մյուս կողմից, նույն օրենսգրքի 149-րդ հոդվածի 1-ին մասի համաձայն՝ գործատուն կարող է աշխատողին ոչ հաճախ, քան ամիսը մեկ անգամ, իսկ աշխատողի համաձայնությամբ` ոչ հաճախ, քան շաբաթը մեկ անգամ, աշխատանքային օրն ավարտվելուց հետո կամ ոչ աշխատանքային` տոնական ու հիշատակի և հանգստյան օրերին ներգրավել հերթա​պա​հու​թյան կազմակերպությունում կամ տանը՝ հատուկ դեպքերում` կազմակերպությունում աշ​խատանքային կարգապահությունը կամ անհետաձգելի աշխատանքների կատարումն ապա​հովելու համար: Նույն հոդվածի 2-րդ մասի համաձայն՝ հերթապահության ժա​մանա​կը կազմակերպությունում աշխատանքային օրվա (հերթափոխի) հետ միասին, եթե հեր​թա​պահությունը կատարվում է աշխատանքային օրն ավարտվելուց հետո, չի կարող գե​րա​զանցել նույն օրենսգրքի 139-րդ հոդվածի 2-րդ մասով սահմանված աշխատանքային օր​վա (հերթափոխի) տևողությունը, իսկ ոչ աշխատանքային` տոնական ու հիշատակի և հանգստյան օրերին հերթապահության տևողությունը կազմակերպությունում կամ տանը չի կարող գերազանցել օրական 8 ժամը:  

Այսինքն, հերթապահության համար առկա են բավականին որոշակի և հիմնավորված ժամ​կետներով սահմանափակումներ։

Հարկ է նկատել, որ ընդհանուր առմամբ աշխատողի հիմնական ամսական աշխա​տա​ժա​մա​նակի հետ միասին, հաշվի առնելով, որ նախագծի 33-րդ և 34-րդ հոդվածներով առա​ջարկ​վող կարգավորումները, բավականին ծանրաբեռնվածություն կարող է դրվել աշ​խա​տողի վրա, որն առնվազն հիմնավորված չէ նույնիսկ ծառայության առանձին տեսակ հա​մար​վելու համատեքստում։
	Չի ընդունվել

Հիշատակվող իրավակարգավորումները նախա​տես​վել են՝ հաշվի առնելով Ծառայության բնույթը և առանձնահատկությունը: Միաժամանակ, անհրա​​ժեշտ է նկատի ունենալ, որ Ազ​գային անվտանգության մարմիններում ծա​ռա​յու​թյան մասին և Ոստիկանությունում ծառայության մասին օրենքներով, որպես  յուրաքանչյուր ամս​վա համար հերթապահության ժամանակի առա​վե​լագույն թույլատրելի տևողությունը նշված է 150 ժամը:

	6) 35-րդ հոդվածի 2-րդ մասի «ամենամյա արձակուրդի» բառերից հետո լրացնել «նվա​զա​գույն» բառը։ Միաժամանակ նույն հոդվածի 3-րդ մասում «հերթական և (կամ)» բառերը փո​խարինել «ամենամյա նվազագույն կամ ամենամյա» բառերով։
	Ընդունվել է

	7) 35-րդ հոդվածի 4-րդ մասի կարգավորումն առաջարկում ենք վերանայել՝ Աշխա​տան​քա​յին օրենսգրքի 176-րդ հոդվածով աշխատողների համար սահմանված երաշխիքներն ապա​​հովելու համատեքստում, միաժամանակ, հարկ է նկատի ունենալ նաև նույն օրենսգրքի 176-րդ հոդվածի 3-րդ մասի 2-րդ նախադասությամբ սահմանված կար​գա​վո​րումն առ այն, որ հանրային պաշտոն զբաղեցնողներին և հանրային ծառայողներին կա​րող է մեկ աշխատանքային տարվա ընթացքում տրամադրվել չվճարվող արձակուրդ ոչ ավե​լի, քան երեսուն օր, եթե օրենքով այլ բան նախատեսված չէ: Նշված կարգավորումը նա​խատեսված է, օրինակ, բոլոր հանրային ծառայողների համար և հաշվարկվում է աշ​խա​տանքային տարով։
	Ընդունվել է

	8) Հստակեցման անհրաժեշտություն է առկա արձակուրդի վերաբերյալ կարգա​վորում​նե​րում։ Մասնավորապես, նախագծի 36-րդ հոդվածով սահմանված են միայն արձակուրդի տե​սակները, սակայն որևէ հստակ ընթացակարգ սահմանված չէ։ Նախատեսված է միայն, որ ծառայության ծառայողին արձակուրդ տրամադրելու կարգը և պայմանները սահ​մանում է Վարչապետը: Հարկ է, որպես օրինակ, դիտարկել «Ազգային անվտան​գու​թյան մարմիններում ծառայության մասին» օրենքի համանման կարգավորումները, որով նա​խատեսված են մանրամասն կարգավորումներ արձակուրդների տարբեր տեսակների, դրանց տրամադրման ժամկետների և ընթացակարգի մասին:
	Չի ընդունվել

Հիշատակվող իրավակարգավորումները նախա​տես​վել են՝ հաշվի առնելով Ծառայության բնույթը և առանձնահատկությունը: Առավել մանրամասն կարգավրումները կսահման​վեն վարչապետի կողմից ընդունվելիք համա​պա​տաս​խան իրավական ակտով:

	9) Նախագծի 31-րդ հոդվածի 3-րդ և 44-րդ հոդվածի 1-ին մասերի հետ կապված անհրա​ժեշտ ենք համարում հայտնել հետևյալը․
Ծա​ռայության ծառայողների կենսաթոշակային ապահովությանը, ծառայությունից ար​ձակ​վե​լուց հետո տրամադրվող այլ սոցիալական երաշխիքներին վերաբերող դրույթները շա​րադ​րել 9-րդ գլխում «ԾԱՌԱՅՈՒԹՅԱՆ ԾԱՌԱՅՈՂՆԵՐԻ ԻՐԱՎԱԿԱՆ ՎԻՃԱԿԸ ԵՎ ՍՈ​ՑԻԱԼԱԿԱՆ ԵՐԱՇԽԻՔՆԵՐԸ», իսկ ծառայության ընթացքում  վարձատրությանը և պաշ​տո​նավարման ընթացքում տրվող դրամական վճարումներին վերաբերող դրույթները՝ 13-րդ գլխում «ԾԱՌԱՅՈՒԹՅԱՆ ՆՅՈՒԹԱԿԱՆ ԱՊԱՀՈՎՈՒՄԸ, ՏԱՐԲԵՐԱՆՇԱՆԸ ԵՎ ԿՆԻ​ՔԸ»։ 

Այս տեսանկյունից առաջարկվում է Նախագծի 44-րդ հոդվածի 1-ին մասից հանել կեն​սա​թո​​շակային ապահովությանը վերաբերող ձևակերպումները՝ «կենսաթոշակի ապահովումը և կենսաթոշակ նշանակելու պայմանները, տեսակները, կենսաթոշակի անցնելու կապակցությամբ տրվող դրամական օգնությունը և վճարումները, կենսաթոշակի իրավունք տվող ստաժի հաշվարկման կարգը,» բառերը, ինչպես նաև հղումը «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքին։  
	Մասամբ է ընդունվել
9-րդ և 13-րդ գլուխները խմբագրվել են:

	10) Հստակեցնել նախագծի 44-րդ հոդվածի 1-ին մասում նշված «Ծառայությունից ար​ձակ​ված ծառայողներին տրվող վճարումները, արտոնությունները» եզրույթը՝ ի՞նչ վճա​րում​նե​րի և արտոնությունների մասին է խոսքը, ի՞նչ իրավական ակտով պետք է սահմանվեն։
	Ընդունվել է 

	11) Հստակեցնել սոցիալական երաշխիքները, որոնց տրամադրման կարգն ու պայ​ման​նե​րը Նախագծի 31-րդ հոդվածի 3-րդ մասի համաձայն՝ սահմանում է Վարչապետը։
	Չի ընդունվել 
Սոցիալական երաշխիքները կհստակեցվեն վար​չա​պետի համապատասխան որոշմամբ:

	12) Նախագծի 31-րդ հոդվածը լրացնել հետևյալ բովանդակությամբ նոր մասով․ «Ծա​ռա​յու​թյունից արձակված ծառայողների կենսաթոշակային ապահովությունն իրականացվում է օրենքով սահմանված կարգով:» Առաջարկում ենք փաթեթ ներառել կից տրամադրվող՝ ««Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում լրացում կատարելու մասին» օրենքի նախագիծը, որով, ի թիվս վարչապետին ենթակա այլ մարմինների ղեկավարների և տեղակալների, կար​գա​վոր​վում է Ծառայության պետի և նրա տեղակալների կենսաթոշակի իրավունքի իրացումը նշված օրենքով սահմանված կարգով։  

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ «ՊԱՇՏՈՆԱՏԱՐ ԱՆՁԱՆՑ ԳՈՐԾՈՒ​ՆԵՈՒ​ԹՅԱՆ ԱՊԱՀՈՎՄԱՆ, ՍՊԱՍԱՐԿՄԱՆ ԵՎ ՍՈՑԻԱԼԱԿԱՆ ԵՐԱՇԽԻՔՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Պաշտոնատար անձանց գործունեության ապահովման, սպասարկման և սո​ցիա​լական երաշխիքների մասին» 2014 թվականի փետրվարի 4-ի ՀՕ-1-Ն օրենքի հա​վել​ված 1-ի 3-րդ կետի 15-րդ ենթակետից հետո լրացնել հետևյալ բովանդակությամբ նոր 15.1-ին ենթակետով․ «15.1) Արտաքին հետախուզության ծառայության պետի և նրա տեղակալի պաշ​տոն»։

Հոդված 2. Սույն օրենքը ուժի մեջ է մտնում պաշտոնական հրապարակման օրվան հա​ջոր​դող օրը:
	Մասամբ է ընդունվել 
Առաջարկող լրացումը կատարվել է «Ծա​ռա​յու​թյու​նը (լիազորությունները) դադարեցված ծա​ռա​յող​նե​րին տրվող վերջնահաշվարկը և կենսաթոշակի ապահովումը» վերտառությամբ հոդվածում: Նա​խագծերի փաթեթը լրացվել է առաջարկվող նա​խագծով:

	2. Միաժամանակ, Նախագծի փաթեթում ներառված «Պետական պաշտոններ և պե​տա​կան ծառայության պաշտոններ զբաղեցնող անձանց վարձատրության մասին» Հա​յաս​տանի Հանրապետության օրենքում փոփոխություն և լրացումներ կատարելու մա​սին» օրենքի նախագծի վերաբերյալ առաջարկում ենք.

1) վերանայել 4-րդ հոդվածով լրացվող 10-րդ հավելվածի բարձրագույն պաշտոնների գոր​ծա​կիցներն այն տրամաբանության համատեքստում, որպեսզի դրանք հավասար չլինեն նախագծի 3-րդ հոդվածով արտաքին հետախուզական ծառայության պետի և պետի տե​ղա​կալի համար նախատեսված գործակիցներին (մարմինների ծառայողների գործա​կից​նե​րը ղեկավարից և ղեկավարի տեղակալից ցածր սահմանելու օրինաչափություն պահ​պան​ված է օրենքի գործող բոլոր հավելվածներում)։ Նշված գործակիցների վերանայման արդ​յունքում համապաատասխանաբար վերանայման կարիք կունենան նաև 10-րդ հա​վել​վածի մյուս պաշտոնների համար նախատեսված գործակիցները։
	Ընդունվել է 

	2) Նախագիծն առաջարկվում է լրացնել հետևյալ բովանդակությամբ նոր՝ 6-րդ հոդվածով.

«Հոդված 6. Օրենքի 26-րդ հոդվածի 1-ին մասը արտաքին հետախուզական ծառայության պե​տական պաշտոն և պետական ծառայության պաշտոն զբաղեցնող անձանց և (կամ) նրանց ընտանիքի անմիջական անդամների վրա տարածվում է 2024 թվականի հունվարի 1-ից։»։ 

Սույն առաջարկը պայմանավորված է այն հանգամանքով, որ Արտաքին հետախուզական ծա​ռայության համար «Սոցիալական փաթեթների ապահովման» բյուջետային ծրագրով 2023 թվականի համար գումար չի նախատեսվել։ Ուստի, առաջարկվում է օրենքի ընդուն​ման պարագայում Աշխատանքի և սոցիալական հարցերի նախարարությանը ներ​կա​յաց​նել առաջարկություն Կառավարության 27.12.2012 N 1691-Ն որոշմամբ սահմանված սոց​փա​թեթի շահառու կազմակերպություններում ծառայությանը և ծառայության ուսումնական կենտ​րոնին լրացնելու համար, ինչպես նաև 2024 թվականի հունվարի 1-ի դրությամբ Ար​տա​քին հետախուզական ծառայության սոցփաթեթի իրավունք ունեցող ծառայողների վե​րա​բերյալ կանխատեսում՝ վերջիններիս սոցիալական փաթեթի տրամադրումը 2024-2026 թթ. միջնաժամկետ ծախսային ծրագրի մշակման շրջանակներում նախատեսելու համար։
	Ընդունվել է

	7. ՀՀ արտաքին գործերի նախարարություն
	15.11.2022թ.

	
	N 1111/51938-22

	1. Նախագծի 15-րդ հոդվածի 1-ին մասում «և մյուս» բառերը փոխարինել «և այլ» բառերով:
	Ընդունվել է

	2. Առաջարկում ենք հստակեցնել՝ նախագծի 21-րդ հոդվածի 5-րդ մասի 6-րդ կետում նա​խատ​եսված բացառությունը ծառայության անցնելու ժա​մա​նա​կահատվածին է վերա​բե​րում, թե՞ անցյալում ունեցած կացության կար​գա​վիճակին:
	Չի ընդունվել

Նախագծի 21-րդ (նոր խմբ. 16-րդ) հոդվածի 5-րդ մասի 6-րդ (նոր խմբ. 8-րդ) կետի հա​մաձայն՝ Ար​տաքին հետա​խու​զության ծառա​յու​թյունում ծա​ռա​յու​թյան չի կարող անցնել այն քա​ղա​քացին, ով` միա​ժամանակ հան​դի​սա​նում է այլ պե​​տության քա​ղաքացի կամ ունի (ունեցել է) այլ պե​տո​ւ​թյու​նում կացության կար​գա​վի​ճակ, բացա​ռությամբ ուս​ման, բուժման, ընտա​նե​կան հան​գա​մանքների բե​րումով տրա​մադրված կացության կար​​գա​վի​ճա​կի: Տվյալ դեպքում բացառությունը վեաբերում է ինչ​պես ծառայությունում ծառայության անց​նելու պա​հին, այնպես էլ նախկինում ուսման, բուժման, ըն​տա​նեկան հան​գա​մանքների բերումով տրա​մադրված կացության կարգավիճակի մասին:

	3. Առաջարկում ենք նախագծի 26-րդ հոդվածում նշել, թե ինչ նպատակով է ձևավորվում բժշկական հանձնաժողովը:
	Ընդունվել է

	4. Միաժամանակ հայտնում ենք, որ նախագծին զուգահեռ ներկայացված հա​​րա​կից օրենք​ների նախագծերի վերաբերյալ դիտողություններ և առա​ջար​​կու​թյուններ չունենք:
	

	8. ՀՀ էկոնոմիկայի նախարարություն 
	15.11.2022թ.

	
	N 01/18873-2022

	1. «Պետական պաշտոններ և պետական ծառայության պաշտոններ զբաղեցնող անձանց վար​ձատրության մասին» օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածում անհրաժեշտ է հստակեցնել, թե ինչ չափանիշներով է որոշ​վելու «առանձնակի ռիսկային, բարդություններով պայմանավորված» գործունեու​թյու​նը։ Այդ առումով գտնում ենք, որ նշված չափանիշները հստակ սահմանելու դեպքում պաշ​տո​նային դրույքաչափի հարյուր տոկոսի չափով հավելում կարող է տրվել միայն որոշակի կա​տեգորիայի արտաքին հետախուզության ծառայության ծառայողներին, այլ ոչ թե հիշյալ ծառայության բոլոր աշխատողներին, ինչպես նախատեսված է նախագծում։
	Ընդունվել է

	2. Նախագծի 15-րդ հոդվածի 3-րդ մասում նշվում է, որ ծառայությունը բաղկացած է ուսում​նական Կենտրոններից, մինչդեռ նախագծի 25-րդ հոդվածի 3-րդ մասում նշված է, որ ծառայությունը բաղկացած է ուսումնական կենտրոններից, իսկ նախագծի 25-րդ հոդ​վա​ծի 1-ին մասի համաձայն ծառայության համակարգում գործում է ուսումնական հաս​տա​տություն (ուսումնական կենտրոն)։ Այդ առումով անհրաժեշտ է հստակեցնել, թե խոսքը մեկ, թե մի քանի կենտրոնի մասին է։ Նախագծի 25-րդ հոդվածի 2-րդ մասի համաձայն ուսում​նական կենտրոնի գործունեությունը կարգավորվում է սույն օրենքով, իր կանո​նադ​րու​թյամբ և այլ իրավական ակտերով, սակայն օրենքի նախագծում ուսումնական կենտ​րո​նի (կենտրոնների) գործունեությանը վերաբերող այլ դրույթներ չկան։ Այդ առումով նա​խագծում անհրաժեշտ է նախատեսել ուսումնական կենտրոնի ստեղծման նպատակներին և խնդիրներին վերաբերող դրույթներ։ Նախագծի 16-րդ հոդվածի 4-րդ մասում նշվում է, որ ծառայությունն ունի ծառայողների մասնագիտական պատրաստության և որա​կա​վոր​ման բարձրացման նպատակով ուսումնական և որակավորման բարձրացման հաս​տա​տու​թյուն​ներ։ Այդ առումով առաջարկում ենք հստակեցնել ուսումնական կենտրոնի և ուսում​նա​կան հաստատությունների գործունեությանը վերաբերող դրույթները։
	Ընդունվել է
Ուսումնական կենտրոնի գործունեությանը վերա​բերող դրույթները կկանոկարգվեն վարչապետի կող​​մից ընդունվելիք համապատասխան ենթա​օրենսդրա​կան իրավական ակտով:


	3. Նախագծի 24-րդ հոդվածում նշված են ծառայության ծառայողների ատեստավորմանը վե​ր​աբերող դրույթներ։ Այդ առումով առաջարկում ենք նախատեսել ծառայողների պար​տա​դիր վերապատրաստմանը վերաբերող դրույթներ։
	Ընդունվել է

	4. Նախագծի 26-րդ հոդվածում անհրաժեշտ է սահմանել նաև ծառայության բժշկական հանձ​նաժողովի ստեղծման նպատակները և խնդիրները։
	Ընդունվել է

	5. Նախագծի 46-րդ հոդվածում «օրենսդրությամբ» բառն անհրաժեշտ է փոխարինել «օրեն​քով» բառով, քանի որ պատասխանատվության ենթարկելու կարգն ու պայմանները սահմանված են օրենքով։
	Ընդունվել է

	
9. ՀՀ արդարադատության նախարարություն


	01.12.2022թ.

	
	N 01/27.2/53637-2022

	1. Նախևառաջ անդրադառնալով «Արտաքին հետախուզական գործունեության և ար​տա​քին հետախուզության ծառայության մասին» օրենքի նախագծին ​(այսուհետ՝ Նախագիծ) կից ներկայացված հիմնավորմանը (այսուհետ՝ Հիմնավորում), հարկ ենք համարում նշել հետևյալը.

Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փո​ր​ձաքննու​թյան են ուղարկում համապատասխան ակտն ընդունելու իրավասություն ունեցող մար​մի​նը կամ Կառավարության անդամը, ինչպես նաև Կառավարությանը և վարչապետին են​թա​կա մարմինները: Նույն հոդվածի 5-րդ մասի համաձայն՝ փորձաքննության ներ​կա​յաց​վող նորմատիվ իրավական ակտին կցվող հիմնավորման մեջ շարադրվում են կար​գավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմ​նա​վորվածությունը:
Նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում, մասնավորապես օրենքների պարագայում` հաշվի առնելով դրանցով կարգավորվող հասարակական հարաբերությունների բնույթը և այդ ակտերի տեղն իրավական ակտերի համակարգում: Նորմատիվ իրավական ակտի ընդունման հիմնավորման բովանդակության մեջ պետք է նկարագրվեն գործող օրենսդրա​կան դաշտը, առկա իրավական կարգավորումները, կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրա​կան բացերը, տվյալ բնագավառում իրականացվող պետական քաղաքականությունը:
Մանրամասն հիմնավորումները հատկապես կարևորվում են այն դեպքում, երբ ներ​կա​յաց​վում է համապատասխան իրավահարաբերությունների արմատապես նոր կարգա​վո​րում, նոր իրավական ակտ:
Նախագծով նախատեսվում է Հայաստանի Հանրապետության վարչապետին ենթակա մաս​նագիտացված նոր կառույցի՝ Արտաքին հետախուզական ծառայության ստեղծում և դրանից բխող մի շարք փոփոխությունների կատարում գործող այլ իրավական ակտերում, մինչդեռ Հիմնավորման մեջ բացակայում են կարգավորման համար ընտրված այս կամ այն եղանակի նպատակահարմարության մանրամասն հիմնավորումը, խնդրո առ​արկա իրավահարաբերությունների կարգավորման վերաբերյալ ուսումնասիրված միջ​ազգային փորձի, ոլորտը կարգավորող միջազգային-իրավական փաստաթղթերի վերլուծության տվյալները, ինչն էական է համեմատության օբյեկտիվ և համոզիչ բազա ապահովելու համար:
Գտնում ենք, որ անհրաժեշտ է լրամշակել հիմնավորումը, քանի որ նվազագույնս հիմ​նա​վոր​ված չեն արտաքին հետախուզական գոր​ծու​նե​ու​թյան մե​թոդ​ների, ուժերի և միջոցների գաղտինության, արտաքին հետախուզական գոր​ծու​նեու​թյան արդյունքում ձեռք բերված տեղեկատվությունն ամբողջությամբ պետական կամ ծա​ռայողական գաղտնիք համարելու, ծա​ռա​յող​ներին տրամադրվող արտոնությունների, ինչպես նաև այլ կարգավորումների հետ կապված հարցերը: 
Միևնույն ժամանակ, Նախագծի վերաբերյալ հայտնում ենք հետևյալը.
	Չի ընդունվել
Նախագիծը մշակելիս ուսումնասիրվել է առկա միջ​ազգային փորձը, որով պայմանավորված նա​խա​տեսվել են համապատասխան կարգավորում​նե​րի առանձնահատկությունները, սակայն հաշվի առնելով ոլորտի առանձնահատուկ բնույթը՝ նպա​տա​կահարմար չի գտնվել դրա արտացոլումը նա​խագծին կից ներկայացված հիմնավորման մեջ: Միաժամանակ, անհրաժեշտ է նկատի ունենալ, որ  օտարերկրյա պետաությունների համանման ծա​ռա​յություններին վերաբերող տեղեկատվությունը կրում խիստ սահմանափակ բնույթ:
Բացի այդ, նախագծերի ընդունումը բխում է Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված Հայաս​տա​նի Հանրապետության կառավարության (2021-2026թթ.) ծրագրի 1-ին գլխից և Կառավարության 2021 թվականի նոյեմբերի 18-ի Հա​յաստանի Հանրապետության կառավարության 2021-2026 թվականների գործու​նեու​թյան մի​ջո​ցա​ռումների ծրագիրը հաստատելու մասին N 1902-Լ որոշ​ման N 1 հավելվածի Անվտան​գու​թյան խորհրդի գրասենյակ բաժնի 2-րդ կետից:



	Միևնույն ժամանակ, Նախագծի վերաբերյալ հայտնում ենք հետևյալը.
1) Նախագծի ողջ տեքստում առկա «օրենսդրությամբ չարգելված», «օրենսդրությամբ սահ​​մանված կարգով», «օրենքով նախատեսված», «օրենքով սահմանված կարգով», «սահ​ման​ված կարգով»  և նման այլ անորոշ ձևակերպումներն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մաս​նա​վորապես՝  «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի հա​մաձայն՝ օրենսդրությունն օրենսդրական և ենթաօրենսդրական  նոր​մա​տիվ  իրա​վա​կան ակտերի ամբողջություն է, ինչպես նաև նկատի ունենալով «Նորմատիվ իրավական ակ​տերի մասին» օրենքի 17-րդ հոդվածի 4-րդ մասի պահանջը, այն է՝  հղումները կա​տար​վում են հստակ և ուղղակի:
	Չի ընդունվել
Անհրաժեշտ է նկատի ունենալ, որ նման ձևա​կեր​պում​ներ օգտագործված են ՀՀ մի շարք իրա​վա​կան ակտերում, այդ թվում՝ Սահամանդրության բազմաթիվ հոդվածներում:

	2) Նախագծի 7-րդ հոդվածի 1-ին մասի 4-րդ կետում հստակեցման կարիք ունի «Հա​յաս​տա​նի Հանրապետության անվտանգության ապահովման խնդիրներ իրականացնող այլ մարմիններ» եզրույթը:
	Ընդունվել է

	3) Նախագծի 8-րդ հոդվածի 1-ին մասում անհրաժեշտ է հստակեցնել, թե խոսքը որ թույ​լատ​րելի մեթոդների, ձևերի և միջոոցների մասին է:
	Չի ընդունվել

Հիշատակվող իրավակարգավորումները նախա​տես​վել են՝ հաշվի առնելով Ծառայության բնույթը և առանձնահատկությունը: Միաժամանակ, անհրա​​​ժեշտ է նկատի ունենալ, որ դրանց բացա​հայտումը բացասաբար կանդրադառնա Ծառա​յու​թյան գործունեության արդյունավետության վրա:

	4) Նախագծի 9-րդ հոդվածի 1-ին մասում հարկավոր է հստակեցնել, թե ինչ եղանակով է իրականացվելու համաձայնեցումը Վարչապետի հետ:
	Չի ընդունվել
Ներկայացված դիտարկման կարգավորումը տրված է նախագծի 19-րդ (նոր խմբ.14-րդ) հոդ​վա​ծի 2-րդ մասի 2-րդ կետում:

	5) Նախագծի 10-րդ հոդվածի 4-րդ մասում «պետական գաղտնիք պարունակող տե​ղե​կու​թյուն» բառերն անհրաժեշտ է փոխարինել «պետական և ծառայողական գաղտնիք կազ​մող տեղեկություն» բառերով՝ նկատի ունենալով «Պետական և ծառայողական գաղտնիքի մասին» օրենքի դրույթները:
	Ընդունվել է

	6) Նախագծի 13-րդ հոդվածի 2-րդ մասի 1-ին կետում անհրաժեշտ է հստակեցնել «հան​ցա​վոր ոտնձգություններ» ձևակերպումը:
Միաժամանակ, հարկ ենք համարում նշել, որ Նախագծի 13-րդ հոդվածի 2-րդ մասի 2-րդ կետով նախատեսվող կարգավորումը դուրս է հիշյալ հոդվածի 2-րդ մասի կարգավորման առարկայի շրջանակից, քանի որ 2-րդ մասով նախատեսվում է սահմանել արտաքին հետախուզական գործունեություն իրականացվող մարմինների պարտավորությունները, իսկ հիշյալ մասի 2-րդ կետով սահմանված կարգավորումն ինքնին իրավունք է նա​խա​տե​սում հիշյալ մարմինների համար: Բացի այդ, Նախագծի 13-րդ հոդվածի 2-րդ մասի 2-րդ կե​տում առաջարկում ենք նախատեսել բացառություն՝ «Օպերատիվ-հետախուզական գոր​ծու​նեության մասին» օրենքով նախատեսված ոչնչացման ենթակա տեղեկությունների հա​մար:
	Ընդունվել է

	7) Նախագծի 13-րդ հոդվածի 3-րդ մասում «իր և» բառերն անհրաժեշտ է փոխարինել «իրեն» բառով:
	Ընդունվել է

	8) Նախագծի 16-րդ հոդվածի 1-ին մասի 20-րդ կետում «Հայաստանի Հանրապետության օրենսդրությամբ» բառերն անհրաժեշտ է փոխարինել ««Պետական և ծառայողական գաղտ​նիքի մասին» օրենքով» բառերով:

Միաժամանակ, Նախագծի 16-րդ հոդվածի 1-ին մասի 23-րդ կետում անհրաժեշտ է նշել, թե ինչ կազմակերպությունների մասին է խոսքը, և ինչ կարգով են ստեղծվելու դրանք:
	Ընդունվել է

	9) Նախագծի 16-րդ հոդվածի 6-րդ մասով նախատեսված կարգավորումը խնդրահարույց է, քանի որ դրանում առկա չեն այն դեպքերը և հստակ չափանիշները, որոնց հիման վրա կիրառվելու են տվյալ կարգավորմամբ նախատեսված միջոցները:

Միաժամանակ, Նախագծի 16-րդ հոդվածի 6-րդ մասում անհրաժեշտ է հստակեցնել «հակաիրավական գործողություններ» ձևակերպումը:
	Ընդունվել է

	10) Նախագծի 18-րդ հոդվածի 2-րդ մասի համաձայն՝ ծառայության կառուցվածքի, անձ​նա​կազմի թվաքանակի, հաստիքացուցակի և անվանացանկի վերաբերյալ տեղեկատ​վու​թյու​նը հանդիսանում է պետական գաղտնիք: 
Այս համատեքստում անհրաժեշտ է համապատասխան լրացում կատարել նաև «Պե​տա​կան և ծառայողական գաղտնիքի մասին» օրենքում:

Միա​ժամանակ, պարզաբանման կարիք ունի այն հանգամանքը, թե արդյոք Ծառայության կանոնադրությունը ևս հանդիսանալու է պետական գաղտնիք:
	Ընդունվել է

	11) Նախագծի 19-րդ հոդվածի 2-րդ մասի 4-րդ կետում վերանայման և պարզաբանման կա​րիք ունի իրավական ակտերի կասեցմանը և ուժը կորցնելու վերաբերյալ կար​գա​վո​րու​մ​ը, նույն կետում անհրաժեշտ է հստակեցնել «անմիջական հաշվետու անձանց» ձևա​կեր​պու​մը, իսկ 11-րդ կետում՝ «ոչ պետական մարմիններ» ձևակերպումը՝ նկատի ունենալով ՀՀ  օրենսդրության պահանջները:
Միա​ժամանակ, հարկ է նշել, որ Նախագծի 19-րդ հոդվածի 2-րդ մասի 13-րդ կետով նա​խա​տեսված կարգավորումը լրացուցիչ հստակեցման և պարզաբանման կարիք ունի:
	Մասամբ է ընդունվել

Տվյալ իրավակարգավորումները բխում են ինչպես Կառավարչական իրավահարաբերությունների կար​​գավորման մասին օրենքից, այնպես էլ մի շարք այլ օրենքներից (օրինակ՝ Պետական վե​րահսկողական ծառայության մասին օրենքի 8-րդ հոդվածի 1-ին մասի 4-րդ և 16-րդ կետեր): 

	12) Նախագծի 21-րդ հոդվածի 1-ին մասի 2-րդ կետում անհրաժեշտ է հստակեցնել «բա​րո​յա​կան հատկանիշներ» ձևակերպումը:
	Չի ընդունվել

Համանման իրավակարգավորումներ են նախա​տես​ված մի շարք օրենքներում (օրինակ՝ Դա​տա​խա​զության մասին օրենքի 71-րդ հոդվածի 4-րդ մա​սում, 72-րդ հոդվածի 1-ին մասի 1-ին կետ, Հա​կակոռուպցիոն կոմիտեի մասին օրենքի 18-րդ հոդվածի 3-րդ մաս):

	13) Հաշվի առնելով այն հանգամանքը, որ Ծառայությունում ծառայությունը՝ Նախագծով նա​խատեսվում է որպես հանրային ծառայության իրականացում՝ գտնում ենք, որ Նա​​խագծի 21-րդ հոդվածի 5-րդ մասում անհրաժեշտ է լրացնել նաև «Հանրային ծառայության մասին» օրենքի 14-րդ հոդվածի 1-ին մասի այն դրույթները, որոնք բացակայում են:
Միաժամանակ, հարկ ենք համարում նշել, որ Նախագծի 21-րդ հոդվածի 5-րդ մասի 7-րդ կետում հստակեցման կարիք ունի «ընտանեկան հանգամանքներ» ձևակերպումը՝ նկատի ունենալով իրավական որոշակիության սկզբունքի պահանջները:
	Մասամբ է ընդունվել

Համանման իրավակարգավորումներ են նախա​տես​ված մի շարք օրենքներում (օրինակ՝ Քա​ղա​քացիական ծառայության մասին օրենքի 30-րդ հոդվածի 4-րդ մա​սում, Փրկարար ծառայության մա​սին օրենքի 52-րդ հոդվածի 1-ին մասի բ կետ):

	14) Նախագծի 22-րդ հոդվածի 2-րդ մասում հարկավոր է պարզաբանել, թե ինչով է պայ​մա​նավորված նման ժամկետներ նախատեսելու հանգամանքը:
	Ընդունվել է

Հիշատակվող իրավակարգավորման անհրա​ժեշ​տու​թյունը բխում է՝ հաշվի առնելով Ծառայության առանձնահատուկ բնույթով պայմանավորված  Ծա​ռա​յություում ծառայության համար նախա​տես​ված առավելագույն տարիքին վերաբերող կարգա​վորումներից:

	15) Նախագծի 23-րդ հոդվածով նախատեսվող կարգավորումների համատեքստում հարկ է նշել, որ առաջանում է օրենսդրական բաց, մասնավորապես՝ կարգավորված չեն բարձ​րա​գույն պաշտոնի 3-րդ ենթախմբի պաշտոնյայի նշանակմանն առնչվող հարաբե​րու​թյուն​ները: Ուստի, այս առումով, վերոնշյալ հոդվածն անհրաժեշտ է վերանայել՝ հետագայում օրենսդրական բացերից և տարաբնույթ մեկնաբանություններից խուսափելու համար:
	Ընդունվել է

	16) Նախագծի 10-րդ գլխում առկա Ծառայության ծառայողների արձակուրդին և աշխա​տա​ժամանակին վերաբերող կարգավորումներն առաջարկում ենք ամբողջությամբ խմբագ​րել և վերաշարադրել՝ համապատասխանեցնելով Հայաստանի Հանրապետության աշխատանքային օրենսգրքի պահանջներին:
	Չի ընդունվել

Հիշատակվող իրավակարգավորումները նախա​տես​վել են՝ հաշվի առնելով Ծառայության բնույթը և առանձնահատկությունը: Առավել մանրամասն կարգավրումները կսահման​վեն վարչապետի կող​մից ընդունվելիք համա​պա​տաս​խան իրավա​կան ակտով:

	17) Նախագծի 39-րդ կետով նախատեսվում են կարգապահական տուժեր կիրառելու վե​րա​բերյալ դրույթներ, սակայն չի նշվում, թե որ դեպքերում են դրանք կիրառվելու: Հետևա​բար, Նախագծի 39-րդ հոդվածն անհրաժեշտ է խմբագրել հստակ և սպառիչ նախա​տե​սե​լով կարգապահական տույժ կիրառելու համար հիմք հանդիսացող խախտումները, ինչ​պես նաև հարկավոր է հստակեցնել խախտման ծանրության վերաբերյալ կարգավորումը:
	Ընդունվել է

	18) Նախագծի 44-րդ հոդվածի 1-ին մասի 2-րդ կետում «դեպքերում» բառից հետո անհրա​ժեշտ է լրացնել «բացառությամբ սույն օրենքով նախատեսված դեպքերի» բառերը, իսկ Նա​խագծի 44-րդ հոդվածի 1-ին մասի 7-րդ կետում հստակեցնել «ընտանեկան այնպիսի հան​գամանքներ» ձևակերպումը:
	Չի ընդունվել
Տվյալ (նոր խմբ. 37-րդ) հոդվածի 1-ին մասի 2-րդ կետում լրացում կատարելու անհրաժեշտությունը բա​ցակայում է: Ինչ վերաբերում է տվյալ մասի 7-րդ կետին վերաբերող դիտարկմանը, ապա հա​մանման իրա​վակարգավորումներ են նախա​տես​ված մի շարք օրենքներում (օրինակ՝ Քա​ղա​քա​ցի​ա​կան ծառա​յու​թյան մասին օրենքի 30-րդ հոդ-վա​ծի 4-րդ մա​սում, Փրկարար ծառայության մա​սին օրենքի 52-րդ հոդվածի 1-ին մասի բ կետ):

	19) Նախագծի 48-րդ հոդվածով նախատեսվում են պատասխանատվությանը վերաբերող կար​գավորումներ: Այս առումով, առաջարկում ենք պարզաբանել, թե ինչ պատաս​խա​նատ​վության և որ օրենքով սահմանված կարգի մասին է խոսքը՝ նկատի ունենալով, որ տվյալ կարգավորումը ձևակերպված է անորոշ և պատասխանատվության հիմքերը սահ​ման​վում են օրենքով՝ համաձայն ՀՀ Սահմանադրության 79-րդ հոդվածով ամրագրված դրույթների:
	Ընդունվել է

	20) Նախագծի 49-րդ հոդվածով նախատեսվող եզրափակիչ և անցումային դրույթների վե​րա​բերյալ կարգավորումներն առաջարկում ենք նախատեսել առանձին հոդվածների տես​քով՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ և 5-րդ մասի պահանջները, որոնց համաձայն՝  նորմատիվ իրավական ակտը ունե​նում է եզրափակիչ մաս, եթե սահմանվում են` նորմատիվ իրավական ակտն ուժի մեջ մտնե​լու ժամկետները, գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գոր​ծո​ղու​թյան համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:
Եթե օրենսդրական ակտով (բացառությամբ Սահմանադրության) սահմանված նորմը կա​րող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակ​տի անցումային դրույթներով սահմանվում են նաև ենթաօրենսդրական նորմատիվ իրա​վական ակտի ընդունման նախատեսվող ժամկետը:
Միաժամանակ, պարզաբանման կարիք ունի 49-րդ հոդվածի 5-րդ մասով նախատեսվող կարգավորումը, մասնավորապես՝ համապատասխան մարմինների համար տասը տարվա ժամկետ նախատեսելու հանգամանքը:
	Չի ընդունվել
Նախագծի համապատասխան հոդվածում պահ​պանված են «Նորմատիվ իրավական ակտերի մասին» օրենքի պահանջները:

Ինչ վերաբերում 49-րդ (նոր խմբ. 42-րդ) հոդվածի 5-րդ մասով սահմանված ժամկետին, ապա անհրա​ժեշտ է նկատի ունենալ, որ այն փոփոխվել է, բացի այդ, Ծառայության ստեղծ​մամբ ու կա​յաց​մամբ նախատեսվում է Հա​յաս​տա​նի Հանրապե​տու​​թյունում ձևավորել (ունե​նալ) ար​տա​քին հե​տա​խուզական հան​րու​թյուն, որ​տեղ կենտ​րոնական դերակատարում կվերապահ​վի Արտաքին հետա​խու​զության ծառայությանը և դրան զուգահեռ դի​տարկել այլ պետական մար​մին​ներում արտաքին հե​տախուզական գործու​նեու​​թյուն իրականացնող մար​մինների (ստորա​բա​ժա​նումների) կողմից իրա​կա​​նացվող արտաքին հե​տախուզական գործու​նե​ու​թյան աստիճանական սահմ​անափակման (նվազ​​ման) կամ դադարեցման նպատակահար​մա​րու​թյունն ու հնարավորությու​նը: Միաժամանակ, տվյալ ժամկետը նախա​տես​վել է համապա-տաս​խան գործառույթները նոր ձևա​վորվող Ծառայու​թյա​նը հնարավորինս անցնցում և սահուն փո​խան​ցելու նկատառում​նե​րից ելնելով:

	21) «Օպերատիվ-հետախուզական գործունեության մասին» օրենքում լրացումներ և փո​փո​խություններ կատարելու մասին» օրենքի նախագծի 4-րդ հոդվածում «մասը» բառն անհրա​ժեշտ է փոխարինել «մասի 3-րդ կետը» բառերով:
	Ընդունվել է

	22) «Պետական պաշտոններ և պետական ծառայության պաշտոններ զբաղեցնող ան​ձանց վարձատրության մասին» օրենքում փոփոխություն և լրացումներ կատարելու մա​սին» օրենքի նախագծում​ (այսուհետ՝ Նախագիծ) հոդվածների հաջորդական համա​րա​կա​լումն անհրաժեշտ է շտկել՝ նկատի ունենալով այն հանգամանքը, որ 2-րդ հոդվածին հա​ջոր​դում է 4-րդ հոդվածը: Սույն դիտողությունը բխում է «Նորմատիվ իրավական ակտերի մա​սին» օրենքի 14-րդ հոդվածի 3-րդ մասի պահանջից:
	Ընդունվել է

	23) Նախագծի 4-րդ հոդվածում առաջարկում ենք «տողից և «տողով բառը փոխարինել «պար​բերությունից և «պարբերությունը բառերով՝ հաշվի առնելով «Նորմատիվ իրա​վա​կան ակտերի մասին» օրենքի 33-րդ հոդվածի պահանջները, որոնց համաձայն՝ Նոր​մա​տիվ իրավական ակտում փոփոխությունները կատարվում են նրա առանձին` բառեր, թվեր կամ կետադրական նշաններ այլ բառերով, թվերով կամ կետադրական նշաններով փո​խա​րինելու միջոցով:
	Ընդունվել է

	24) Նախագծի 5-րդ հոդվածով լրացումն առաջարկում ենք կատարել, ոչ թե առանձին հա​վելված 10-ի տեսքով, այլ տվյալ կարգավորումը լրացնել Օրենքի 9-րդ հավելվածում՝ նկա​տի ունենալով, որ հանրային ծառայության այլ տեսակներին առնչվող կար​գա​վորումները ևս ամրագրված են դրանում:
	Ընդունվել է

	25) Նախագծի 6-րդ հոդվածի 2-րդ մասով նախատեսվող ժամկետը հիմնավորման կարիք ունի:
	Չի ընդունվել 

Տվյալ իրավակարգավորումը նախատեսվել հաշվի առնելով ՀՀ աշխատանքի և սոցիալական հար​ցե​րի նախարարության առաջարկը:

	26) «Անվտանգության խորհրդի կազմավորման և գործունեության մասին» օրենքում լրա​ցում կատարելու մասին» օրենքի նախագծի 1-ին հոդվածում «մասում բառն անհրա​ժեշտ է փոխարինել «մասը բառով:
	Ընդունվել է

	2. Միաժամանակ, նկատի ունենալով ներկայացված նախագծերի փաթեթի կար​գա​վոր​ման առարկայի կարևորությունը և հրատապությունը, ինչպես նաև հաշվի առնելով ներ​կա​յացված նախագծերի փաթեթի ծավալը, հայտնում ենք, որ ներկայացված նախագծերի փաթեթն առավել խորը, մանրամասն և բազմակողմանի ուսումնասիրության, վերլու​ծու​թյան և քննարկման կարիք ունի նաև մի շարք օրենքներին համապատասխանության տես​անկյունից:
	Ընդունվել է

	10. ՀՀ առողջապահության նախարարություն


	11.11.2022թ.

	
	N ԱԱ/11/26961-2022

	Դիտողություններ և առաջարկություններ չու​նի:
	

	11. ՀՀ ոստիկանություն 
	10.11.2022թ.

	
	N 1/21/98021-22

	Դիտողություններ և առաջարկություններ չու​նի:
	

	12. ՀՀ արտակարգ իրավիճակների նախարարություն
	16.11.2022թ.

	
	N 01/01.1/7922-2022

	Դիտողություններ և առաջարկություններ չու​նի:
	

	13. ՀՀ կրթության, գիտության, մշակույթի և սպորտի նախարարություն
	09.11.2022թ.

	
	N 01/18.2/28495-2022

	Դիտողություններ և առաջարկություններ չու​նի:
	

	14. ՀՀ պաշտպանության նախարարություն
	17.11.2022թ.

	
	N ՊՆ/510/5512-2022

	Դիտողություններ և առաջարկություններ չու​նի:
	

	15. ՀՀ բարձր տեխնոլոգիական արդյունաբերության նախարարություն
	11.11.2022թ.

	
	N 01/17.1/9578-2022

	Դիտողություններ և առաջարկություններ չու​նի:
	


� Պետական ծառայությունը մասնագիտական գործունեություն է, որն ուղղված է Հայաստանի Հանրապետության օրենսդրությամբ պետական մարմիններին վերապահված լիազորությունների իրականացմանը։ Հանրային ծառայության պաշտոնն արժանիքահեն, կարիերային առաջընթացով բնութագրվող, քաղաքական չեզոքություն և մասնագիտական գործունեություն պահանջող հաստիքային միավոր է, որը նախատեսված է պետական ծառայության առանձին տեսակների համար նախատեսված պաշտոնների անվանացանկով կամ համայնքային ծառայության պաշտոնների անվանացանկով (տե՛ս «Հանրային ծառայության մասին» օրենքի 3-րդ հոդվածը):





